
Ыйых  кюн «Бызынгы» альплагерьге  бар-
гъан жолну ырхы басып,  транспортну  жолун 
кесгенди. Бусагъатда турбазада  180 адам 
солуйду, ол санда 10 сабий. Эсге сала айт-
сакъ, мында Россейни МЧС-ини Элбрусда 
бийик-тау излеу-къутхарыу отрядыны къауу-
му дежурство  бардырады. Ала не заманда 
да  къыйын болумгъа тюшгенлени  терк окъ-
уна  къутхарыргъа хазырлыкъда турадыла.   

- Бу жол биринчи болушлукъ  берирге керек 
болмагъанды. Лагерьде медицина пункт иш-
лейди, аш-суу да  жетерча  барды. Эм алгъа 
туристле къоркъуусуз  жюрюрча жолчукъну 
жарашдыргъанбыз. Машиналада  айланыр-
ча  уа  ишле саулай  ингирге бошалырла деп 
мурат этебиз, - деп билдиргендиле МЧС-ни 
келечилери.

 Эсге сала айтсакъ, кёп болмай  ырхы   Къа-
ра-Сууну  бла Бызынгыны  арасында 30 метр 
чакълы  жерни да басханды. Жолчуланы 
тириликлери бла къысха заманда тийишли 
ишле бардырылып,  Бабугент – Бызынгы 
жол бла транспорт жюрюрча этилгенди.  
Аны чеклеринде жолну башын ташдан бла 
топуракъдан тазалагъандыла, суу  талагъан 
жагъаларын  кенгертгендиле.   

Бизни корр. 

КъМР-де Коронавирусну  
профилактикасы эм аны 
жайылыууна къажау регион 
оператив штабдан белги-
ли этгенлерича, тюнене, 2 
августда, коронавирус 88 
адамгъа жукъгъанды. Пан-
демияны аллындан бери  ви-
русдан 27 180 адам ауругъ-
анды. Тийишли багъыудан 
сора  25,2  мингнге жууукъ 
пациент сау болгъанды-
ла (ол санда тюнене – 140 
адам).  

Бюгюнлюкде медицина 
болушлукъ 1367 саусузгъа  
бериледи. Жарсыугъа, бу 
къыйын аурууну кётюрал-
май ёлгенлени саны алты 
жюзден озгъанды – 615.    Ол 
санда тюнене вирусдан беш 
адам ауушханды.   

Коронавирус КъМР-де 
жайылып башлагъандан  
бери 645,5   мингден аслам  

тест бардырылгъанды (бир 
кюннге  - 1806 тинтиу).  Го-
спитальлада 740 саусузгъа  
бериледи тийишли болуш-
лукъ. Аланы арасында ко-
ронавирус ауруу жукъгъаны  
ачыкъланмагъанла да бар-
дыла. Реанимация бёлюмде 
81 саусуз турадыла. Опера-
тив штабдан белгили этген-
лерича,  республикада тёрт 
госпиталь къуралгъанды, 
алада 916 пациентге жер 
барды. 

Республикада коронави-
русха къажау вакцинаны 
51  арада салдырыргъа 
онг барды. Ала Нальчикде 
эмда битеу районлада да 
къуралгъандыла. Ала бла 
бирге мобильный пункт-
ла да ишлейдиле. Уколну 
салдырыргъа «Госуслуги» 
порталда жазылыргъа онг 
барды, поликлиниканы ре-

гистратурасына сёлеширге 
да боллукъду. 

Россейде бир кюннге 
COVID-19 вирус  жукъгъан-
ланы саны 23, 5 мингден 
асламды. Пандемияны ал-
лындан бери къыралда 6,3   
миллион адам ауругъанды-
ла. Бюгюнлюкде  5,6 мил-
лион адам сау болгъандыла 
– бир кюннге 20,4 минг па-
циент.  Аурууну кётюралмай 
къыралда  160,1 минг адам 
ауушханды, ол санда тюнене 
- 785 саусуз. 

 Джонс Хопкинс атлы 
университет белгили этген 
тарихлеге кёре уа, битеу 
дунияда  бу ауруу  198,3 мил-
лион адамгъа жукъгъанды.  
COVID-19-дан ёлгенлени 
саны 4,2 миллиондан оз-
гъанды.    

ТИКАЛАНЫ Фатима 
хазырлагъанды. 

2019 жыл бла тенглешдиргенде, туризмни 
айнытыуда Ростов область, Алтай край, Че-
чен, Къабарты-Малкъар бла Сахалин алгъа  
чыкъгъандыла, деп билдиреди Ростуризм-
ни башчысы Зарина Догузова. 

Дуния эсепге къарагъанда, туризм 
рынокну игилендириуде Россей эм терк 
айныгъан къыралланы санындады. 2021 
жылны биринчи жарымында къонакъ юй-
леде тохтагъанланы саны ёсгенди. Алада, 
бир кечеге болса да, белгиленнген заманны 

ичинде 24,6 миллион адам солугъанды. Ол 
былтырдан  85 процентге кёпдю эм кризисге 
дери 2019 жылдан жангыз да 5 процентге 
азды.

КУЛЬЧАЛАНЫ Зульфия.

Жангы жорукълагъа тийишлиликде, энди  некях этил-
генини  эмда сабий болгъаныны юсюнден паспортда  
жазаргъа эм мухур салыргъа керекмейди. Аны  юсюнден  
бегимге РФ-ни премьери Михаил Мишустин кёп болмай 
къол салгъанды.

Алгъын берилген паспортлагъа (ол санда  тыш къы-
раллылагъа)  мухур салдырама деген да  эркинди. 
Къанны тюрлюсю, резус-фактор эмда ИНН тюз ол халда 
жазыладыла. Бу жумушланы ал экисин поликлиникада, 
ИНН-ны уа налог органда этерге боллукъду. Адамны 
адресини   эмда аскерде  къуллукъ этерге борчлу бол-
гъаныны  белгисин  а салдырмай жарарыкъ  тюйюлдю.

Дагъыда бегимде айтылгъаннга кёре, паспортну 
алышындыргъанда (20 эм 45 жыл толгъанда), жангы-
сын жарашдыргъынчы,  эскиси 90 кюнню ичинде тюзге 
саналгъанлай турады.

Бу документни болжалындан алгъа алышындырыуну 
сылтаулары да белгиленнгендиле. Алгъын излемлеге 
кёре паспорт ашалып болса, аны жангыртыргъа керек 
эди. Энди уа ашалгъан дегеннге не зат саналгъаны жик 
жиги бла тохташдырылгъанды: паспорт керти болгъанын 
билирге амал къалмагъан эсе, чапыракълары жыртылып 
неда бир кесеклери юзюлюп эселе. Асыры тозурагъан-
дан жазылгъаны неда суратда ким болгъаны ангыла-
шынмай эсе, аллай документни да алышындырыргъа 
тюшерикди.

Энтта да бир жангычылыкъ кийирилгенди. Алгъын 
паспортну жарашдырыргъа он кюн берилиучю эсе, энди 
аны болжалы беш кюннге къысхартылгъанды.

УЛБАШЛАНЫ Мурат хазырлагъанды.

«Россети Шимал Кавказ» компанияны Къа-
барты-Малкъарда бёлюмюне быйыл июльда 
эки жангы автомашина берилгенди. Ахыр эки 
жылны ичинде энергетикле 82 машина къол-
лу болгъандыла. Ол санда бешиси энчи тех-
никады – кранла, автовышкала, манипулятор 
эмда жерни тешген оборудование. Шёндюгю 
экиси да аллайладыла: автовышка эм кран.

Автовышканы хайырындан энди ток ыз-
лагъа ремонт этерге баргъан специалистлени 
онсегиз метрге бийикликге чыгъарыргъа 
боллукъду. Автокран а оналты тоннаны  кё-
тюраллыкъды. Ол чыпынланы, энергообору-
дованияны орнатыуда хайырланыллыкъды. 
Техниканы экисине да 15,5 миллион сом 
къоратылгъанды.

-Бу машинала бизни ишибизге бек себе-

плик этерикдиле. Бузукълукъланы, аварияла-
ны бютюнда терк кетерирге къолубуздан кел-
ликди. Анга кёре электрокюч бла жалчытыу 
андан да ышаннгылы боллукъду, - дегенди 
«Каббалкэнергону» башчысы Муртаз Каров.

Жангы машиналаны компанияны геоин-
формация системасына къошхандыла. Аны 
хайырындан ала  къалайда, къайсы объектде 
ишлей тургъанлары кёрюнюрюкдю.

 УЛБАШЛАНЫ Мурат хазырлагъанды.

Токиода Олимпиаданы ахыр 
кюнлери Россейге бирча хай-
ырлы ётмегендиле. Шабат кюн 
спортчуларыбыз жангыз да юч 
майдал къытхандыла – бирер 
алтын, кюмюш бла доммакъ. 

Къамалада сермешиуде рос-
сейли къауум Оюнланы биринчи 
кюнлеринден да кючлюдю. 
Бу жол да «алтынны» ала кел-
тиргендиле: Софья Великая, 
София Позднякова бла Ольга 
Никитина, французлуланы 45:41 
эсеп бла хорлап, чемпионла 
болгъандыла. Илишаннга атды-
рыуда да спортчуларыбыз артха 
къалмайдыла. Юлия Зыкова, 
квалификацияда Олимпиада 
рекордну жангыртып, финал-
гъа дери алчы болуп келгенди. 
Жангыз да ахырында хорламны 
швейцарка Кристен серме-
генди, бизники «кюмюш» бла 
къалгъанды. Ючюнчю жер да 
россейли мараучу Юлия Кари-
мовагъа жетгенди. 

Кесибизни спортчула ючюн не 
бек жарсысакъ да, башха кюч-
люрек болгъан жерде, алагъа 
да намыс эте билирге керекди. 
Сёз ючюн, жюзюуде Андрей 
Минаковха ышаныу уллу эди, 
анга къаршчы венгрли Криштоф 
Милак бла америкалы Калеб 
Дрессел сюелгендиле. Айырыу 
эришиуледе Минаков финишге 
рекорд бла тенг жетгенди. Алай 
ахырында уа эм ачыулу тёртюн-
чю жер бла къалгъанды. Дзюдо 
командалы эришиуледе да хал 
алайыракъ болгъанды, ючюнчю 
жер ючюн сермешлеринде ала 
израильчилеге къытдыргъанды-
ла эм биягъы «агъач» майдал. 

Теннисде да Елена Веснина бла 
Вероника Кудерметова, 9:5 эсеп 
бла оза келип, «доммакъ» ючюн 
оюнларында къытдыргъандыла. 

Ыйых кюн бютюнда осал бол-
гъанды. Спортчуларыбызны 

5 алтын майдал алыргъа он-
глары бар эди, алай ала бири 
бла чекленнгендиле. Алай бла 
Россей майдал эсепде, Австра-
лияны алгъа ийип, бешинчи 
жерге тюшгенди. Гимнаст Ни-
кита Нагорный, теннисчи Карен 
Хачанов, секириучю Михаил 
Акименко, жюзюучюле – бир 
кюннге асыры кёп къытдырыу 
болгъанды. 

Боксчу Имам Хатаев (81кг.) 
жарым финалда къыйын сер-
мешде Великобританиядан Бен-
джамин Уиттакерге 1:4 эсеп бла 
хорлатханды, алай бла алтын 
майдал ючюн эриширге эркин-
ликни ычхындыргъанды. Алай 
«доммакъны» алыргъа уа аны 

алыкъа онгу барды. Имам да, 
алгъаракълада жюзюучю Ан-
тон Чупковча, Оюнладан сора 
боксну олимпиада тюрлюсю 
бла кюрешгенин къоюп, башха 
турнирлеге эс бурлугъун бил-

диргенди. Экинчи боксчу Андрей 
Зимин (69 кг.) жарымфиналда 
хорлатханды, алай «доммагъын» 
а алгъанды. 

Башда сагъынылгъаныча, Ка-
рен Хачанов алтын майдал ючюн 
эришиуюнде Германиядан Алек-
сандр Зверевге къытдыргъанды, 
экинчиси тирирек ойнагъанын 
белгилерчады. Бизни спортчу 
экинчи жерге чыкъгъанды. Мик-
стде уа финал россейлилени 
болгъанды – биринчи жер ючюн 
эки къауумубуз кюрешгенди: 
Аслан Карацев – Елена Веснина 
бла Андрей Рублев – Анастасия 
Павлюченкова. «Алтынны» экин-
чи къауум къытханды. 

Школчуланы ата-аналары Прези-
дентни указы бла бир жолгъа берил-
лик 10 минг сом тёлеуню 2 августдан 
башлап аллыкъдыла. Аны юсюнден 
бегимге РФ-ни Правительствосуну 
Председатели Михаил Мишустин 
къол салгъанды.

«Биз тёлеуню 16 августда башлар-
гъа дегенбиз, алай техника жаны 
бла хар зат хазырды аны эрттерек 
этерча. Президент бизни предло-
жениябызгъа ыразы болгъанды, 
ырысхыны  баш кюнден башлап 
ётдюрюп тебирерикбиз», - дегенди 
30 июльда Михаил Мишустин.

Ол айтханнга кёре, школгъа ха-
зырланырча тёлеуню 6 жылларын-
дан 18 жылларына дери 20 милли-

ондан артыкъ сабийни ата-аналары 
аллыкъдыла. Андан сора да, баш 
билим бериу программагъа кёре 
окъугъан саулукъларында чекленн-
ген онглары болгъан 18 жылдан 23 
жылгъа дери сабийлени ёсдюрген 
юйюрлеге да тёлеуле эки ыйыкъгъа 
алгъа башланырыкъдыла. 

Портал бла алгъадан заявление 
жибермегенле эм тёлеуге эркинлик 
берген уведомленияны алмагъанла 
заявленияны къырал услугала пор-
талда кеслери алларына толтурур-
гъа боллукъдула.    

КъМР-ни Башчысыны бла 
Правительствосуну 

пресс-службасы.

Къырал статистиканы федерал 
службасыны Къабарты-Малкъарда 
Управлениясыны башчысы Аурика 
Гаштова бу кюнледе  журналистле бла 
тюбешип,  быйылны 1 августундан 
башлап айны  ахырына  дери барды-
рыллыкъ эл мюлк  жазыуну юсюнден 
тынгылы билдириу этгенди.

Сёзюн а ол бу иш не хыйсапдан 
бардырылгъанын ангылатыудан баш-
лагъанды. Биринчиден, ол эл мюлкде  
болгъан тюрлениуле бла байламлы  
официал статистика  къоллу болуу 
бла байламлыды. Экинчиден, муну 
аллында бардырылгъан жазыулагъа 
дайым кирмеген неда  жарты-къурту 
кирген  эл мюлк продуктла чыгъар-
гъанланы юсюнден билиудю. Ючюн-
чюден, эл мюлкню айнытыр ючюн 
экономика амалланы жарашдырыу-
ду. Андан сора да, озгъан он жылны 
ичинде эл мюлкде   уллу тюрлениуле 
болдурулгъанлары бла байламлыды, 
алгъын этилген жазылыугъа ревизия 
этерге кереклисин да айтханды до-
кладчы.

- Жазыугъа  белгиленнген адамла  
къатышадыла, аланы энчи юс кий-
имлери, планшетлери да бардыла. 
Ала республикада болгъан битеу 
фермерлени, энчи иели мюлклени  
эмда предпринимательлени,   мюлкле 
тутхан организацияланы, ол санда эл 
мюлк организациялагъа саналмагъ-
анланы да, эллилени - сёзсюз, ала 
асламдыла, коммерциялы болмагъан 
товариществоланы ( терек бахча-
чылыкъ, огородла бла кюрешгенле 
эмда башхала) эсепге аллыкъдыла. 

Жазыу этгенле ол элде, районда  жа-
шагъанладыла,- дегенди статистика 
ведомствону таматасы.

Ол бусагъатда кенг жайылгъан 
къыйын ауруу бла байламлы къоркъу-
усузлукъну да мадарлары этилгенле-
рин билдиргенди.

Аурика Гаштова  айтханнга кёре,  
быллай иш жангы технологияла бла 
биринчи кере  бардырылады. Сору-
ула, жууапла да жаланда компьютер 
планшетге тюшюрюллюкдюле. Эл 
мюлк организацияла, элли (фермер) 
мюлкле эмда  предпринимательле 
энчи къагъытда болгъан соруулагъа 
кёре жууапла берликдиле. «Жазыу 
листлеге тюшген билдириулени   аз  
адам биледи, ала асламлагъа туура 
этилмейдиле эмда аланы жаланда 

энчи къырал информация амалла 
хайырланадыла»,- деп къошханды 
ведомствону таматасы.  

Ол дагъыда  жазыуну кезиуюнде 
алыннган билдириуге  респондентни 
аты, тукъуму, атасыны аты да жазыл-
магъанын, аны къой, билдириуню 
жарашдыра туруп, фермер къайсы 
райондан, элден болгъаны да кетерил-
лигин айырып айтханды. «Жазыуну 
налогла бла бир тюрлю иши жокъду.  
Биреуню  жашырын затын билейик да, 
туура этейик деген умут этилмейди. 
Машинанг, башха эл мюлк керекле-
ринг бар эселе - игиди, алагъа бир 
адам да документни сорлукъ тюйюл-
дю. Жерге да жазыу этгенле документ 
сурарыкъ тюйюлдюле, респондент 
кеси ыразылыгъы бла юридический 

къагъытланы кёргюзтеме демесе»,-
деп къошханды ол.

Аурика Гаштова айтханнга кёре, 
Къабарты-Малкъарда  эл мюлк жа-
зыугъа тынгылы хазырланнгандыла. 
Август айны биринчи кюнюнден 
башлап, жазыу этгенле районлада  
ишлейдиле. Алай бла  эм тирилени 
арасында биринчи кюнден окъуна 
Прохладна эм Черек районну бел-
гилерчады. Прохладна районда бир 
кюннге кёп къалмай беш мингнге 
жууукъ  адам жазылгъанды. Черек 
районда бир кесек азыракъ. Алай бла 
иш башланнганды.

Юридический лицола, энчи иеле,  
мюлклери болгъан инсанла да къы-
рал статистика  бардыргъан ишге 
уллу жууаплылыкъ бла  къараргъа 
керекдиле эмда ненча гектар жери, 
малы, тауугъу, дагъыда алагъа ушаш 
затлары болгъанла аланы  билдирирге 
тийишлидиле, ма ол заманда эл мюлк 
продуктла чыгъаргъанлагъа себеплик 
этиу да  тынгылы боллукъду. 

Тюбешиуню ахырында  журна-
листле жазыу ишни бардырыугъа 
къаллай бир ахча бёлюннгенин, 
башха жазылыудан быйылныкъыны 
не  башхалыгъы болгъанын, соруу-
лагъа жууапла керти  боллукъларына 
ийнанырчамыды деген эмда башха 
соруула да бергендиле. Ведомствону 
таматасы аланы барысына да тынгы-
лы жууапла бергенди.  

ХОЛАЛАНЫ Марзият.
Суратны автор алгъанды.

«Къоркъуусузлу эмда тынгылы автомашина 
жолла» деген миллет проектни чеклеринде 
жыл сайын бизни республикада жюз кило-
метрден аслам жоллагъа ремонт этиледи. 
Объектледе бирча ишле тамамламайдыла, 
алай дагъыда жангы асфальт а барына да са-
лынады, деп белгилегендиле КъМР-ни Транс-
порт эмда жол мюлк министерствосунда.

Бюгюнлюкге къайда къаллай мадар этил-
генин айтханда, Терек эмда Майский ша-
харлада, Нартан, Ново-Ивановское, Огъары 
Жемтала, Кёнделен, Эски Черек, Исламей, 
Яникой, Псыкод, Заюково элледе регион 
трассаланы, сора дагъыда Урванны бла 
Нарткъаланы арасында жолну сагъыныргъа 
боллукъду. Планда белгиленнген жыйырма 
объектден онекиси хазырдыла. Къалгъан-

ларында да аслам иш этилгенди. Бу айны 
ахырына дери Зольское, Залукодес, Дженал, 
Плановское эм Каменномостское элледе 
жангыртыла тургъан жолла да битерикдиле. 
Аны бла бирге бу кезиуде Камлюковода, 
Приречноеде, Кубада, Нальчикни къаты бла 
баргъан эмда Огъары Курпха жете тургъан 
жерде жоллагъа да тынгылы ремонт этилип 
бошаллыкъды.

ОМАРЛАНЫ Мурат хазырлагъанды.

Туризмни айнытыуда 
алчыланы санындабыз

ОнгдурууОнгдгдугдурууурдуурууррууруууууу

МадарМаддаададарр

Жангыртыу 
къыстау барады

Болум БоБоолуолулуум ум

Терк къармашып, 
жолну ачхандыла

Вирус жукъгъанланы тёрт 
госпитальда багъадыла 

ОНОУ

Школчула ючюн ахчаны тёлеп башлагъандыла

ПРЕСС-КОНФЕРЕНЦИЯ

Эл мюлк жазыуну мураты – тюрлениулени 
билиудю, экономикагъа себеплик этиудю

ТюрлениулеТюТюТюррлрлеенениуиуулиулеулуле

Паспортда энди не 
белгиле салынырыкъдыла

Олимпиадачыларыбыз 
майдалла ючюн 

къаты кюрешгендиле

-  Даулетгерий Къаншауби-
евич, сиз таматалыкъ этген 
служба бла биринчи кере 
тюбейбиз. Ушагъыбызны 
аллында  окъуучуларыбыз-
ны ишигизни энчиликлери 
бла шагъырей этсек тюз 
болур…

- Кертиди, терк тюберге 
онгубуз болмагъанды, ол а 
ишибиз жашырынлыкъны 
излегени бла байламлыды. 
Болсада жамауатха белгили 
этерча жумушла да бардыла. 

Энчи связь  къырал тас-
хасы болгъан письмоланы, 
жюклени битеу органлагъа, 
ведомстволагъа жетдириуге 
жууаплыбыз. Къырал власть 
органла, кюч структурала, 
къоруулау промышленность-
ну, ювелир, медицина сфе-
раланы предприятиялары  
Управлениягъа кеслерини 
жумушларын ышанадыла. 
Къол кётюрюу кампания-
ланы  чеклеринде айырыу 
комиссияланы документлери, 
Бир къырал экзаменни мате-
риаллары тийишли жерлеге 
жетдириледиле. Дагъыда 
музейлени багъалы экспонат-
ларын да ашырабыз. Къуру 
республикада угъай, керек 
болса, къыралны къайсы 
регионуна да. 

 Россейде уа бизнича бё-

люмле 72-диле.  Аны айтха-
ным, орган кенгди. Анда 8 
мингден аслам адам ишлей-
ди.  Заман бла бирге ишибиз 
да тюрленнгенди. Бюгюн-
люкде борчларыбыз кёпдю-
ле, ол санда наркотиклени, 
психотроп затланы медицина 
учреждениялагъа элтебиз, 
банклагъа россейли сомла-
ны, валютаны келтиребиз. 
Андан сора да къоркъуулу, 
артыкъда къоркъуулу эмда  
аскер  магъаналы жюкле-
ни да ташыйбыз. Къырал 
даражалы жюклени уа  би-
лимли, сынаулу экипажла 
ашырадыла, ала сауутла бла 
жалчытылыннганларын да 
айтырчады.  

Управленияда уа 50 адам 
ишлейдиле. Биз Къабарты-
Малкъарны бла Ингушетияны 
жумушларын жалчытабыз.

-  Сиз таматалыкъ этген 
организация къуру власть 
органланы излемлеринми 
толтурады?

- Къырал власть органла-
ны барысы бла да келишим 
къабыл кёрюлгенди.  Алай 
коммерциялы органла бла 
да ишлейбиз: банкла, энчи 
иели организацияла бла. 
Бизге ышанылгъан затланы  
къуру Россейге угъай, СНГ-ни 
къыралларына да элтебиз: 

Белоруссиягъа, Къазахстанн-
га, Таджикистаннга, Арме-
ниягъа, Азербайджаннга, 
башхалагъа да.

- Энчи адамлагъа  болу-
шургъа  уа эркинмисиз?

- Биз ачыкъбыз,  адамланы, 
организацияланы заказларын 
да этебиз. Багъалы затла-
ны ашырыргъа сюйгенле 
бар эселе уа, официальный 
сайтыбызда битеу телефон 
номерлени табаллыкъдыла.  

Айтырыгъым, бизге ыша-
нылгъан затланы къолдан 
къолгъа беребиз – почтада, 
къоншулада, жууукъдагъы 
тюкенде къоюп кетмейбиз. 
Письмода, жюкде кимни аты 
жазылып эсе, аны къолуна 
тутдурабыз. 

- Ушагъыбызгъа хазырла-
на, фельдъегерьле наркоти-
клени, психотроп затланы да 
ташыйдыла деген билдири-
уню кёрюп, сейир этгенме.

 - Ол жаны бла  лицензия-
быз барды. Аланы ташыугъа 
уа энчи излемле бардыла, 
ол санда дарманны темпе-
ратурасы сакъланыргъа да 
керекди. Бизни транспортда 
аллай онгла бардыла. 

- Фельдъегерьле ашырып 
баргъан жюкге чабыуул 
этген кезиуле уа болгъан-
мыдыла?

- Бизни республикада мен 
ишлеген кезиуде бир кере да 
угъай. Алай башха бёлюмде 
уа аллай къужур ишле бар-
дыла.  Сёзге, банкдан ахчаны 
алып баргъан кезиуде. Къы-
рал ташалыкъ бла байламлы 
корреспонденцияны, аскер 
магъаналы жюклени, за-
конда белгиленнген башха 
затланы ашыргъан кезиуде  
ишчилерибиз сауутла бла 
жалчытылыннганларын ай-
тырчады. 

- Власть органла чыгъар-
гъан документлени, тюр-
лю-тюрлю письмоланы та-
шыуну жалчытасыз. Алай 
информация технологияла 
айныгъанлары, электрон 
правительство къуралгъаны 
бла бу иш магъаналылыгъ-
ын тас этмезми?

- Алыкъа угъай, алай ал-
гъа къараргъа керекди. Бу 
тюрлениулеге да хазырлана 
турабыз. Биз Цифралы айныу 
министерствогъа бойсуна-
быз, аны ючюн тюрлениулеге 
да тири къатышырыкъбыз.  

  - Управленияны ишчиле-
ри кимледиле? Аскер, кюч 
структураланы вузларын 
бошагъан жашла кирирге 
эркинмидиле сизге?

- Асламында ала алгъын 
ич ишле органлада, башха 
кюч структуралада къуллукъ 
этген  адамладыла. Ала уа 
низамны  ангылайдыла, са-
уутну жюрюте, хайырлана 
биледиле,  буйрукъланы жуу-
аплы толтурадыла. Башхача 
айтханда, ала  сынаулудула, 
энчи юйрениуле бардырыр 
кереклиси болмай къалады.

Былайда  водительлери-
бизни юслеринден айтыргъа 
сюеме. Къоркъуулу жюклени 
ташыу бла хар ким  да кюре-
шаллыкъ тюйюлдю, алагъа 
излемле къатыдыла. Ала да 
асламында кюч структурала-
да къуллукъ этгенледиле.  

Вузну бошагъан жаш адам-
ланы юслеринден айтханда 
уа, аллайларыбыз да барды-
ла. Аланы  алырдан алгъа уа, 
не жаны бла да тинтебиз – 
МВД-ны, ФСБ-ны шартлары-
на кёре да. Бир тюрлю бузукъ-
лукълагъа къатышмагъаны, 
аманлыкъла этмегени ачыкъ-
ланса, сынау халда ишлейди.  
Анда да жетишимли болса, 
аттестациядан ётеди.  

Сауут жюрютюу, жюклени 
ташыу бла байламлы бол-

магъан усталыкъла да 
бардыла: бухгалтер, ком-
мерциялы бёлюм. Алада 
да билимли, сынаулу 
адамла ишлейдиле.

- Сиз а бу структу-
рагъа къалай келген-
сиз?

- Сунмай, билмей тургъан-
лай. 30 жылны  эл мюлкде 
ишлегенме, андан 15 жылгъа 
жууукъну совхозгъа тамата-
лыкъ этгенме. Мюлк къура-
учу быллай органнга къалай 
келгенди деп сейир этерикле 
да болурла. Алай ишлеп баш-
лагъанымда, Управление эко-
номика жаны бла онгсуз  эди, 
ишчилеге даула да болгъан-
дыла.  Тюрлениулени баш-
лап, жарым  жылны ичинде 
файдаларыбызны юч кереге 
кёбейтирге къолдан келгенди. 
Алай бла, ишни энчиликлери-
не кирише, шёндюгю болум-
гъа жетгенбиз. 

Клиент база, файдала-
рыбыз ёсе, бизни бёлюм 
къыралда алчыланы санына 
чыкъгъанды. Быйылны би-
ринчи жарымында ишибизге 
кёре уа бешинчи болгъанбыз. 
Красноярск край, Москва об-
ласть дегенча уллу регионла 
бла тенглешдиргенде, ол иги 
жетишимди. Биринчи, экинчи 
жерлеге чыкъгъан жылла да 
болгъандыла. Управление 
аз санлы эсе да, хар адам 
да жеринде борчларын бет 
жарыкълы толтурады. 

Мында ишлегенли 15 жыл 
толгъанды. Жашауум былай 
тюрленнгенине уа бир кере 
да сокъуранмагъанма. 

Мени баш борчум - Управ-
ленияны андан ары да ай-
нытыуду. Шёндю уа техника 
жаны бла  кереклисича жал-
чытылыныпбыз. Ол санда 
ауур жюкле ташыгъан ма-
шиналарыбыз (20 тоннагъа 
дери), женгил транспорт да 
бардыла.   Женгил машина-
ларыбыз а бронированныйле 
болгъанларын айтырчады. 

- Управленияны аллында 
къаллай борчла, муратла 
бардыла?

 -  Бек алгъа биз толтургъан 
жумушла бла хайырланн-
ганланы санын кёбейтирге, 
республикада битеу  пред-
приятияла  бла да келишим 
этерге. Дагъыда ишибизни 
качествосун игилендириу да 
магъаналыды.  

Онгубуз бютюнда уллу бол-

гъан  жумушланы андан да 
бек айнытыргъа тийишлиди. 
Сёзге, биз артыкъда къоркъу-
улу ауур жюклени ташыуда 
кючлюбюз да, аны  кенгертиу 
жаны бла мадарла этебиз.  
Ма кёп болмай аллай жюк-
ню Комсомольск-на-Амуре  
шахаргъа,  Красноярскга, 
Магаданнга, башха узакъ 
шахарлагъа  жетдиргенбиз. 

- Биз профессионал бай-
рамыгъызны аллында тю-
бейбиз. Коллегаларыгъыз-
гъа къаллай алгъыш этерге 
сюесиз?

-Саулукъ, ишлеринден 
къууанырларын тежейме. 
Борчларыбыз къыйындыла, 
аны ючюн алгъан хакъ да 
тийишли болурун жалчыты-
уну  баш борчума санайма. 
Ишчилерибизни барысыны 
да сагъыныргъа  онг жокъ-
ду, алай быйыл грамотала, 
саугъала бла белгиленнген-
лени айтыргъа сюеме. Ала-
ны арасында коммерциялы 
бёлюмню къуллукъчусу Дми-
трий Марков, баш бухгалтер 
Лариса Хупсергенова, тамата 
бухгалтер Балаланы Аслан,    
бёлюмлени  таматалары  
Марят Шхашемишева, Ге-
муланы Хасан, Алёна Бал-
карова, Нёгерланы Куатлы, 
диспетчер Даниил Гетериев, 
экспедиторла Джульетта 
Макоева бла Ольга Гриненко, 
фельдъегерьле Жангоразла-
ны Тахир, Руслан Кумышев, 
Арсен Шебзухов, Созайланы 
Арсен. 

 Управленияда династияла 
да къураладыла.  Бапынала-
ны Алий водительди, жашы 
Магомет да аны ызындан 
баргъанды.  Алтууланы Артур, 
Газаланы Алим бла Хасан, 
Муаед  Кунижев, Аслан Бету-
ганов, Заур Бербеков. Жашла 
барысы да жууаплы, ишле-
рин  билген водительледиле.  
Аладан бирлери ауур жюкле 
ташыгъан машиналада иш-
лейдиле, башха субъектлеге 
кетип, айла бла юйюрлерин 
кёрмей кюрешедиле.

Ушакъны ТИКАЛАНЫ 
Фатима бардыргъанды.  

Битеуроссей халкъ фронтну (ОНФ) Къабар-
ты-Малкъарда бёлюмюню келечилери Нальчик 
шахар округну мэриясына  «Нальчик» темир жол 
станцияны тийресин эмда анда жаяу жюрюгенлеге 
ишленнген кёпюрню тап халгъа келтирирге кере-
клисин эсгертгендиле. Нек дегенде  жауунладан 
сора  ол кёпюрню аллында  суу жыйылып, уллу 
кёл  къуралады. Аны хатасы уа бек алгъа  «Завок-
зальный» микрорайонда жашагъанлагъа жетеди.

Кёпюрню кёпле хайырланадыла. Тёртюнчю 
номерли гимназияны окъуучулары ансыз болмай-
дыла. Ол микрорайонда жашагъанланы кёплери 
да ишге алайы бла жюрюйдюле. Пенсиячылагъа, 
сабийлерин арбачыкълагъа  олтуртуп баргъан 
аналагъа уа ол жол тапсыз угъай, къоркъуулу 
окъунады. Нек дегенде суу кёпюрге чыкъгъан 
тёбен тапкалагъа окъуна жетеди бир-бирледе. 
Къышда уа аланы буз  басады. Пандуслары да  
жараусуздула.

«Ол тийреледе жашагъанланы жарсыуларын 
эшитип, биз болумгъа  къарагъанбыз, кёрге-
нибизни суратха алгъанбыз. Кертиси бла да, 
кёпюрден Жуковский эм Куашев атлы орамла 
таба тюшген жерде суу жыйылса, андан  ётерге 
амал болмай къалады. Алайгъа суу сау ша-
хардан окъуна жыйыла болур,  баям. Бирде ол 
Щорс орамгъа дери битеу жолланы басады, 
арбазлагъа да киреди. 

Бир ай мындан алгъа социал сетьледе мэрия 
ол тийрелени тинтирге сюеди, деген  билдириу  
чыкъгъан эди. Алай кезиулю жауун а анда энтта 
да абери этилмегенин кёргюзтгенди», - дегенди 
ОНФ-ни Жашау журт эмда шахар болум жаны 
бла  бёлюмюню эксперти Ислам Макоев.

Алай бла активистле мэрияны  анда бир мадар 
этерге чакъыргъандыла, ол болумну контрольда 
тутарыкъларын  да чертгендиле.

УЛБАШЛАНЫ Мурат хазырлагъанды.

БИРИНЧИ АТЛАМЛА
Даниял 1951 жылда 2 августда Къа-

захстанны Алма-Ата областыны Во-
рошилов атлы совхозунда туугъанды. 
Ата журтха алты жылы толуп келгенди. 
Хаджиланы юйюрлери Бахсан ауузун-
да мамыр малкъар элчикде Бедикде 
тохтагъанды. Жаш анда ёсгенди. Бар 
таулу сабийлеча, жашау тиричилик 
этген таматалагъа болуша, эл жумуш-
ладан къачмай ёсгенди. Атасы, анасы 
Ёзденланы Сакинат да башларына 
къаты адамла болгъандыла.

Окъууну уа Тырныауузда бошагъан-
ды ингирги жаш тёлю школда. Жаш 
ол заманлада чыракъчы (электрик) 
усталыкъгъа юйреннгенди. Онг чыкъ-
гъанлай а, 1973 жылда, Ленинградда 
Н.А. Вознесенский атлы финанс-эконо-
мика институтха кирип, аны 1978 жылда 
тауусханды.

Экономика бла ол чырайлы, адаби-
ятны, маданиятны, санатны кёп тас-
халарын билген жашны байламлыгъы 
сейир кёрюнюп, ол сайламны нек этге-
нин соргъанымда, Даниял: «Кесим да 
сейир этеме бюгюн анга. Ахчаны санап 
жюрюте бюгюн да билмейме. Аны тас 
этсем, жарсырыкъ тюйюлме, суратла-
рыма хата болса уа, аны кётюрген къый-
ын боллугъун билеме. Усталыгъымы уа 
сюеме», – деген эди.

СУРАТ САНАТХА СЕЙИРИ
Сурат санатха сюймеклик да студент 

заманда башланнганды. Ол Эрмитаж-
да дуниягъа айтылгъан кёрмючлени кё-
рюрге эрттеден да термиле эди да, ары 
баргъанды.  Ол кюнню хапарын кеси 
алай айта эди: «Бек биринчи Леонардо 
да Винчини «Мона Лиза» деген суратын 
кёрюрге сюйгенме, алай а художникни 
атын унутуп, айталмагъанма да, Джо-
конданы кёрюрге сюеме,  дегенме. Ол 
анда тизгинликге къарагъан тиширыу: 
«Ол Парижде Луврдады. Алай а бизде 
да барды Леонардо да Винчини эки 
Мадоннасы», – деп кеси элтип баргъан 
эди алагъа…» Сейир тюйюлдю, сау 
айгъа да къарап чыгъалмазча музейде 
излегенинги тапхан къыйынды.

Андан чыгъа келгенлей, Даниял 
къабыргъада музейге чыракъчы керек 
болгъанын окъугъанды. Аны ары ал-
гъанларын ол уллу насыпха, къадарны 
саугъасына санагъанды. «Ол аламат 
кёрмючлеге да къарап, иш хакъынгы да 
алып турсанг, андан иги не бар эди?» 
– дегенди. Чыракъчы болуп ол Орус 
музейде да ишлегенди. Студент жылла-
рында Ленинградны бу эки уллу музейи 
бла иги таныш болгъанды. Таулу жаш 
француз чюйютлю Марк Шагалны, 

испанлы Франсиско Гойяны, Василий 
Кандинскийни эм башха абстракциост-
лени суратларында магъана тапханды.

Эрмитажны директору Борис Бори-
сович Пиотровский а аны ёмюрлеге 
шуёху болгъанды. Бедикде табылгъан 
бир къауум археология шагъатлыкъны 
Эрмитажгъа Даниял аны юсю бла 
ётдюргенди.

УРУНУУ ЖОЛУНДА
Окъууун бошагъандан сора Даниял, 

Тырныауузгъа къайтып, бир къауум 
заманны тюрлю-тюрлю жерледе эко-
номист, бухгалтер болуп ишлегенди. 
Ишин иги билгени аны къайда да 
айырмалы этгенди. Жашау тюрленип 
башлагъанда уа, ол не тюрлю къырал 
къуралыуда да керек усталыкъ анга 
бек жарагъанды. Даниял коопретив 
ачып, энчи фирма къурап да, кесине 
эм башхалагъа мадар этгенди. Аны 
тирнеклиги, жигерлиги, заман бла 
жараша билгени да ол заманда ачыкъ-
ланнгандыла.

Бир сейири уа, былайда да унутмагъ-
анды художник шуёхларын – алагъа 
болушлукъ этиуню ол биригиулени 
уставларына борч халда къошханды.

Жашаууну ол кезиуюню юсюнден 
Даниял тюшген ахчасын суратлагъа 
жойгъанын, бизнес анга аллай онг 
бергенин,  битеу Совет Союзгъа айла-
нып, Прибалтика, Молдавия, Шимал 
Кавказ эм башха жерлеге барып, 
айланып, суратланы алай тийишдир-
генин айта эди.

КОЛЛЕКЦИЯСЫ
Ол жаш заманда суратла жыяргъа 

деген умутуна Даниял тюз да ишлеп 
башлагъанлай жол салгъанды. Ары 
дери эс бурмай тургъан эсе да, окъ-
уудан къайтханлай, республикада, ол 
санда кеси жашагъан Тырныауузда 
да, кёп айырмалы художник болгъа-

нына къууаннганды. Бек биринчи, 
кеси эсгергеннге кёре, профессионал 
художник Николай Ефименкону сура-
ты тюшгенди анга. Аны бла шуёхлукъ 
кюнден-кюннге къаты бола баргъанын 
Хаджи улуну хазнасында ол адамны 
элли сураты болгъаны айтады.

Художник ауушхандан сора Дани-
ял аны жашау эм чыгъармачылыкъ 

жолуну юсюнден китап жазып чыгъ-
аргъанды
ХАР ЭКСПОНАТ – ЭНЧИ ДУНИЯ

Ол хар бир кесинде болгъан сурат-
ны юсюнден тынгылы хапар айтып 
къууандырыучусу аны кёрмючлерине 
келгенледен кёплени эслеринде болур. 
Белгилисича, кёп жылланы ичинде ол 
Тырныауузда чыкъгъан «Эльбрусские 
новости» деген район газетни редак-
циясында баш редакторну орунбасары 
болуп ишлегенди. Сау болсунла, анга 
деп газетчиле уллу зал бёлгенлерине 
ыразылыгъын айтыучу эди. Анда тагъ-
ылгъан суратланы ол алышындыра-
алышындыра тургъанды.

Бир кере аны къонагъы болгъаным-
да, анда бир адам къычырыкъ эте тур-
гъан, амалсыз бетни кёрюп, бир сурат-
ны аллында тохтайма. «Бир эрттенлик-
де муну Николай (Ефименко) келтирген 
эди манга, – деген эди Даниял, – не ат 
атаргъа билмейме деп. Бу табийгъат 
катострофа болгъаны ангылашына 
эди. Сагъыш этейик дейме. Ол кече уа 
Спитакда жер тепгенини ачыу хапары 
келеди. Сора суратха «Спитак» деп, ат 
алай аталгъанды. Бир-бирледе сурат-
чыла, жазыучула да алдан боллукъну 
жюреклери бла сезедиле».

УЗАКЪНЫ, ЖУУУКЪНУ ДА 
БИРЛЕШДИРЕ

Даниялны сурат хазнасында кёп 
художникни ишлери сакъланадыла. 

Республикада жашагъан суратчыла 
Анахаланы Матгерий, Александр Поля-
ков, Будайланы Сюлемен, Гуданаланы-
Келеметланы Борис, Курданланы Ва-
лерий, Баккуланы Владимир, Мухамед 
Кипов, Рустам Кураев, башхала да аны 
жан жууукълары болгъандыла. Хаджи 
улу миллетчи тюйюл эди, адамны 
фахмусуна, хунерине, ишленнгенине 

къарагъанды ансы, аны не миллетден 
болгъанына эс бурмагъанды.

Бир кере ол Молдавияда Михаил 
Грекуну «Жаз башы» деген суратын 
алыргъа сюеди кёрмючде. Багъалы 
этгенлеринде, ол ахчалы заманы эди 
да, кеси айтханнга кёре, ол кёрмючдеги 
суратланы барын да сатып алыргъа 
дейди. Бередиле. Аланы келтирирге 
мында танышлары машина жиберген-
лерин да къууанып эсгериучю эди.  

Алай бла аны хазнасына (халкъыбыз-
ны деп ангылагъыз) минг бла жарым-
дан артыкъ живопись бла графика экс-
понат киреди. Ол бизни художниклени 
къол ызларындан ангылагъанды. Кёп 
атсыз, анда-мында табылгъан суратны 
да, аны авторун да тарыхха кийиргенди.

КЁРМЮЧЛЕ
Даниял 1991 жылда кесини ачхасына 

Москвада Суратчыланы ара юйлеринде 
уллу кёрмюч къурагъанды. Ызы бла 
Тырныауузну, Нальчикни, Бештауну, 
Нарсананы музейлеринде талай кере 
кёрмючле жарашдыргъанды.

Аны бек къууандыргъан а 2009 жылда 
Санкт-Петербургда нонконформист ис-
кусствону музейинде къуралгъан верни-
саж эди. Ол заманда анга бюгюннгю ис-
кусствону сыйын чыгъарып, жамауатха 
жайгъаны эмда суратчылагъа билеклик 
этгени ючюн «Илму бла искусствону 
Пётр I-чи атлы академиясыны член-
корреспонденти» деген ат аталгъанды 
эмда тырныауузчу суратчыланы юсле-
ринден эки фильм тюшюрюлюп, Ленин-

градны телевидениясында, «Россия» 
каналда кёргюзюлгенди.

Ол кесини ачхасына жыйгъан экс-
понатларыны  кёрмючлерин таймай 
къурап тургъанды. Даниялны тирне-
клилиги, къарыу салгъаны бла жаланда 
Кавказ угъай, Россейни ара регионлары 
да бизни художниклерибизни жашауну 
не жанына да аталгъан, башхалагъа 
ушамагъан чыгъармачылыкълары 
бла шагъырей болгъандыла. Бютюнда 
аны мартда  кёрмючлерин малкъар 
жамауат сюйюп сакълагъанды. Ол 
анда миллет тарыхыбызны, сурат этиу 
искусствобузну айныгъанын кёрюр 
онгла къурагъаны ючюн ыразыдыла 
къараучула.

  АРИУ, ОГЪУРЛУ ЫЗ
Даниялны бир кёрмючде: «Бизни 

аламат художниклерибиз бардыла. Ала 
жашаудан кете барсала да, къоюп кет-
ген хазналарыны багъасын ёнчелеген 
тынч тюйюлдю. Ол халкъны бюгюн, 
тамбла да чексиз байлыгъыды. Сурат-
чыланы ишлери анда-мында сакъла-
надыла, байрамлагъа аталгъан неда 
юбилей кёрмючледе болмаса къараучу 
аланы хазна кёрмейди. Нальчикде дай-
ым да ишлеп тургъан зал ачылса, мал-
къар художниклени чыгъармаларын 
кёргюзтюп турур амал боллукъ эди», 
– деп жарсыгъаны тюшеди эсиме. Алай 
а, ол къайгъыларын кёргенликге, бизни 
художниклеге аллай онг берилмегенди.

Аны жашау нёгери, бир да ариу адам 
Жазаланы Фатима Элбрус районну 
Билим бериу управлениясында ишле-
генди. Замансыз кетип, жарсытханды 
юйюрюн, аны таныгъанланы да. Ала 
юч сабий ёсдюргендиле – эки къыз 
бла жаш. Атасыны ызын бюгюн жашы 
Хасан тутады.

Даниял не тюрлю темагъа да аламат 
ушакъ нёгер эди. Кеси уста хазыр-
лагъан чай бла сыйлай, адабиятны, 
маданиятны, музыканы юслеринден 
аламат ушакъла этиучю эди. Бай эди ич 
дуниясы. Халкъына ариу ыз къойгъан 
Даниял, керти интеллигент, жумушакъ, 
жылыулу, бий сыфатлы, не жаны бла 
да  фахмулу къарындашыбыз халкъы-
на къоюп кетген ырысхыны багъасы 
жокъду.

Ол дуниясын быйыл 23 апрельде 
алышханды. Ауруп эди. Аны мартдагъы 
тёрели кёрмючюн, Даниялны ол затха 
къайгъы этгенин кёрюп, къарындашы 
Ануарны да болушдуруп, Элбрус рай-
онну Маданият управлениясы эмда ол 
ишлеген газет редакция хазырлагъан 
эдиле. Сау болсунла.

 МУСУКАЛАНЫ Сакинат.

Спорт гимнастикада бру-
сьялада упражнениялада 
Анатасия Ильянкова бла 
Ангелина Мельникова эриш-
гендиле. Анастасия – экин-
чи, Ангелина уа сегизинчи 
болгъандыла. Фехтованияда 
рапиристлерибиз Тимур Са-
фин, Владислав Мыльников, 
Кирилл эм Антон Бородачёв-
ла АБШ-ны къауумун хор-
лагъандыла. Алай финалда 
Францияны келечилери ала-
дан кючлюрек болгъандыла, 
алай бла бизникиле экинчи 
жерде орналгъандыла.   

Жюзюучюлерибиз ючюн 
да ачыу этерге тюшгенди. 
Комбинированный эстафе-
тада Евгений Рылов, Кирилл 
Пригода, Андрей Минаков 
бла Климент Колесников 
ахыр эришиуде италиячыла-
дан жангыз 0,05 такъыйкъ-
агъа артха къалгъандыла. 
Велоспортда Ирек Ризаев 
бла Елизавета Посадских 
алтынчы эм тогъузунчу жер-
лени алгъандыла. Женгил 
атлетикада бийикликге секи-
риуде  жерлешибиз Михаил 
Акименко бла Илья Иванюк 
да саугъа жерге чыгъал-
магъандыла: Михаил - ал-
тынчы, Илья уа тогъузунчу 
болгъанды. 

Тюнене уа волейболдан 
тиширыу командабыз Тюрк-
ге къытдыргъанды. Алай 
бла бизге «агъач» майдал 
жетгенди, энди плей-оффда 
Бразиялия бла тюбешиу 
сакълайды. Алай баш кюн 
велогонкалада командалы 
спринтде бизни Шмелева 
бла Войнова, Нидерланды-
ден спортчуладан теркирек 
болуп, «доммакъны» кел-
тиргендиле. Мараучу Сергей 
Каменский а ушкокдан 5 
метрден юч позицияда атды-
рыуда, он серияны эсебине 
кёре 464,2 очко алып, «кю-
мюшню» къытханды. 

Гандболда тиширыу къауу-
мубуз ахыр тюбешиулеринде 
италиячыланы хорлагъан-
дыла. Жарсыугъа, турну ала 
артыкъ иги башламагъанды-
ла, алгъа Бразилия бла тенг 
эсеп бла ойнагъандыла, ызы 
бла Швециягъа уллу эсеп 
бла къытдыргъандыла. Алай 
артда Венгрияны, Фран-

цияны бла Испанияны хор-
лагъанларыны хайырындан, 
финалны 1/4-чю кесегине 
чыкъгъандыла. Грек-рим 
тутушууда гёжеф Сергей 
Семенов (130 кг.) Чилиден 
Ясмани Акост Фернандесни 
хорлап, доммакъ майдал-
ны алгъанды. Дагъыда бир 
гёжефибиз Сергей Емелин 
(60 кг.) ючюнчю жер ючюн 
тюбешиуюнде молдаванлы 
Виктор Чобануну хорлагъан-
ды. Финалгъа Муса Евлоев 
да ётгенди, ол 97 килограм-
гъа дери ауурлукъ къауумда 
тутушады.

Велоспортда Токиода би-
ринчи майдалны эм ышан-
дыргъан спортчула Ана-
стасия Войнова бла Дарья 
Шмелева къытхандыла. 2016 
жылда Олимпиадада ала 
«кюмюшню» къытхандыла, 
бу жол а – «доммакъны». 
Гимнаст Денис Аблязин да, 
14,833 балл жыйып, «кю-
мюш» бла къууандыргъан-
ды. Мында биринчи жерни 
секириуде къыйыныракъ 
программаны кёргюзтген ко-
рейли Чэ Хван Син алгъанды. 
Россейден дагъыда бир умут-
ландыргъан спортчу Никита 
Нагорный 14,716 балл бла бе-
шинчи болгъанды. Илишанн-
га скоростной пистолетден 25 
метрден атдырыуда Сергей 
Каменский жангыдан экинчи 
жерни алгъанды. 

2 августда майдал эсепде 
Россей 5-чи жерде турады, 
спортчуларыбыз 12 алтын, 21 
кюмюш, 17 доммакъ майдал 
къытхандыла. Башха къы-
ралланы иги да артха къоюп, 
биринчи жерде Къытай ба-
рады. Аны эсебинде 29 ал-
тын, 17 кюмюш, 16 доммакъ 
майдал барды. Андан сора 
тизгинледе АБШ, Япония 
бла Австралия орналгъан-
дыла.

Алгъа жыллада Олимпи-
адаланы юслеринден айт-
ханда, россейлиле эм иги 
кёрюмдюлеге 2000 жылда 
Сиднейде жетген эдиле, анда 
спортчуларыбыз биринчи 
ыйыкъны ичинде 39 майдал 
къытхандыла. Сора 1996 
жылда Атлантада Оюнланы 
биринчи жети кюнюнде 34 
майдал алгъандыла, аладан 
14-сю алтынла эдиле. 

КУЛЬЧАЛАНЫ Зульфия. 

Олимпиадачыларыбыз 
майдалла ючюн 

къаты кюрешгендиле
Ахыры.  

Аллы 1-чи бетдеди.

ДАТА

«Управление аз санлы эсе да, хар адам да 
жеринде борчларын бет жарыкълы толтурады»
«Энчи связьны баш арасы» федерал къырал унитар предприятие къуралгъанлы 1 августда 

82 жыл толгъанды. Бу структура 1939 жылда ишлеп башлагъанды - тюрлю-тюрлю  ведом-
стволаны араларында    артыкъда жашыртын письмоланы, багъалы темирлени, ташланы 
ташыуну къурар мурат бла. 

Энчи связьны федерал арасыны КъМР-де Управлениясына   ведомствону  генерал-май-
ору Газаланы Къаншаубийни жашы Даулетгерий   таматалыкъ этеди. Аны иш кёллюлюгю, 
къураучу хунери  эсленмей къалмагъандыла. КъМР-ни Башчысыны Указы бла ол Къабарты-
Малкъар Республиканы Сыйлы грамотасы бла саугъаланнганды, дагъыда, Цифралы айныу 
жаны бла министерствону Сыйлы грамотасына тийишли болгъанды. 

Биз Энчи связьда ишлегенлени профессионал байрамларыны аллында Даулетгерий Кан-
шаубиевич бла бу орган тамамлагъан жумушланы, цифралы технологияла айныгъанлары 
бла борчларында тюрлениулени эм кёп башха затланы  юсюнден ушакъ бардыргъанбыз.

Кёпюрню тап халгъа 
келтирирге чакъыргъандыла

   Эсде тутуу 

Миллет искусствогъа жюреги бла берилип, 
аны айнытыууна тийишли юлюш къошханды

Бу кюнледе саулай жашауун культурагъа къуллукъ этиуге – 
чыгъармачылыкъгъа эм искусствогъа жоралагъан, белгили кол-
лекционер, меценат, илмуланы эм искусстволаны Петров атлы 

академиясыны члени Хаджиланы Асланны жашы Даниял туугъ-
анлы жетмиш жыл болады.



Жамауат 
эм дин

Материалланы басмагъа ТИКАЛАНЫ Фатима хазырлагъанды.

Бу бетде Къурандан аятла, Мухаммадны хадислери да келтириледиле. Аны ючюн сакъ болуругъузну, аны кирли жерлеге атмазыгъыз-
ны, тийишли болмагъан жумушлада хайырланмазлыгъызны тилейбиз. 

Интернет-версия: gazeta.zamankbr.ru З А М А Н

УШАКЪ

Сатыу-алыуда бизни алдагъанлары-
на юйренчек болуп къалгъанча кёрю-
неди. Бир-бир тюкенчиле базманда, 
неда метрге алдамасала, файдасыз 
къаллыкъ сунадыла кеслерин. Алай 
ала бу дунияда аллай амал бла иш-
леген байлыкъ ючюн къаллай жууап 
тутарыкъларыны юслеринден сагъыш 
нек этмейдиле?

Къуранда алдаргъа жарамагъаны-
ны, бу ишни гюняхлыгъыны юсюнден 
быллай аят барды: «Сатыу-алыуда 
алдагъанны Жаханим сакълайды». 
(83:1). Абу Аббас былай билдиргенди: 
«Бир жол файгъамбар: «Беш ючюн 
беш»,-дегенди. Сахабалары аны не 
магъанада айтханын ангылатырын ти-
легендиле. Ол а былай айтханды: «Би-
ринчи. Адамла келишимни бузадыла – 
Аллах алагъа душманны жиберликди. 
Экинчи. Аллахны жорукъларына кёре 

тергемегеннге Аллахутала факъыра-
лыкъ берир. Ючюнчю. Саякълыкъ не 
къадар жайылса, ёлюм ол къадар кёп 
болур. Тёртюнчю. Сатыу-алыуда баз-
манда, неда метрде алдагъанлагъа 
желле жиберир, тирликлерини бере-
кетин сыйырыр. Бешинчи. Зекятны 
букъдурсала, Аллахутала къургъакъ-
лыкъ берир».

Малик ибн Динар, Аллах анга ыра-
зы болсун, къоншусу ёлюр отха жетге-
нин билип, аны кёрюрге баргъанды. 
Ол, жаны чыгъа: отдан таула, отдан 
таула деп къычыргъанды. Малик ибн 
Динар алай нек айтханын сорады. 
Къоншусу уа: «Мени эки базманым 
болгъанды: бири бла кесиме тарт-
ханма, башхасы бла – адамлагъа. 
Эки базман да отдан таула болуп, бир 
бирлери бла къагъышадыла. Ала хар 
ургъан сайын а санларым къатыдан 

къаты ачытадыла»,-дегенди. 
Алыучудан азчыкъ урлагъаны ючюн 

сураллыкъ сунмайдыла. Алай Алла-
хутала аллайлагъа Жаханимде энчи 
жерни тежегенди: «Уайлун» деген 
ауузну. Ары топуракъдан сау къаяны 
тёксенг да, асыры къызыудан, ол терк 
окъуна кюйюп кетерикди. 

Мухаммад файгъамбар сатыучу-
лагъа былай дегенди: «Сиз кесигизге 
аллыгъызда миллетлени жокъ этген 
жууаплылыкъны алгъансыз». Башха 
хадисде уа былай айтылады: «Ал-
дагъан – бизден тюйюлдю», башхача 
айтханда, ол муслийман тюйюлдю. 

Алдагъанланы сакълагъан къадар-
ны юсюнден хадисле энтта кёпдюле. 
Алай жюреклери ийманнга ачыкъ-
лагъа башында келтирген юлгюле да 
тамамдыла. 

Ислам.ру сайтдан. 

- Хаким хажи, жарсы-
угъа, бир-бир жаш адамла, 
юйдегили болгъандан сора 
къысха замандан айыры-
лып къаладыла. Бир бирге 
термилип, сюйюп бирикген 
жашны бла къызны арала-
рында кёрюп болмаулукъ 
не сылтау бла чыгъады? 

- Жашау берген сынау-
лагъа тёзалмайдыла, Ал-
лахуталаны ыразылыгъын 
алыргъа ашыкъмайдыла,  
чырмауладан бирге ётерге 
хазыр тюйюлдюле да, ма 
аны ючюндю. Аллахутала уа 
шериатда некяхны жорукъ-
ларын тохташдыргъаныча, 
айырылыргъа не заманда 
жарагъанын да (талакъ) 
белгилегенди.

Терен сюзюп къарасанг, 
атала, анала сабийлерин 
тюз юйретмегенлери ючюн 
жокъду жаш юйюрде тё-
зюмлюлюк. Къыз эрге чыкъ-
са, юй башчысына къаллай 
хурмет этерге, аны атасы-
на бла анасына не кёзден 
къараргъа кереклисин ан-
гылатмайдыла. Бир-бирде 
тёзерге, кёрмегенча, билме-
генча этген тюз болгъанына 
тюшюндюрмейдиле. 

Жашлагъа уа юй бийче-
сине жангы жерде, таны-
магъан адамланы ичинде 
болушургъа, къайгъырыр-
гъа борчлу болгъанларын 
айтмайбыз. Тиширыу ата 
юйюнден кетгенди. Сюйген 
атасындан, анасындан айы-
рылгъанды. Жангы жууукъ-
ланы ичинде ол жунчумай, 
къоркъмай, алагъа терк 
юйренирге болушургъа ке-
рекди.  

Жарсыугъа, атала, анала 
кеслерини сабийлеринде 
кемчиликлерин кёрмейди-
ле. Алай келинни, киеуню 
уа не гитче чурумда да терс-
лерге ёчдюле. 

- Жаш юйюрде жарсы-
уладан бири, мени акъы-
лыма кёре, кимни къаллай 
борчлары болгъанын, та-
маталыкъны ким этгенин 
ангыламауду…

- Аллахутала Къуранда 
былай айтады: «Эр киши 
тиширыуну жакъчысыды. 
Аллах аланы башхаладан 
онглу этгенди. Дагъыда ала 
кеслерини ырысхыларын-
дан къоратадыла…» (4:54).

Мухаммад файгъамбар, 
Аллахны саламы анга бол-
сун, былай айтханды: «Къы-

лыгъы ариуну - ийманы да 
къаты. Сизни арагъызда эм 
ахшыла – юй бийчесине иги 
болгъанла, хурмет этгенле-
диле» (аль-Тирмизи, ибн 
Хи бан). Аллахны келечиси 
шарт ангылатады: бизни 
Жаратханны ыразылыгъ-
ына ариу халли, намыслы 
муслийманла тийишли бол-
лукъдула. Тиширыугъа (ана-
сына, эгечине, юй бийчеси-
не, къызына) иги болуу да 
аллай ахшылыкъладанды. 

Сый, хурмет унутулгъан 
юйде берекет да жокъду. 
Эр киши юй бийчесине жа-
ланда кесини излемлерин, 
сюйгенин толтургъан адам-
гъача къараса болады алай. 
Керегин тапдыра эсем, 
сюймеклик, намыс неге 
керекдиле деп суннганла 
терсдиле. Тиширыу да эрине 
къулунача, аны буйрукъла-
рын, кюсегенин тапдыргъан 
адамгъача къарагъаны да 
терсди. 

- Сайлагъанда, къызны 
ариулугъуна, жашны уа 
байлыгъына къарайдыла…

- Тюз сайлау эте билме-
генибиз юйюрню чачылы-
ууну энтта бир сылтаууду. 
Жашырыргъа сюйсек да, 
кертини айтыргъа керекди. 
Ариу къызгъа жюрегибизде 
къайнагъан сюймекликни 
отун кече болгъан жумушла 
бла ёчюлтюуню юсюнден 
сагъыш этебиз бек алгъа. 
Юйюр жашауда башха бор-
чла, жумушла болгъанлары 
уа бир кесек суууп, жашау 
тюзеле башласа тюшедиле 
эсибизге. Ма ол кезиуде 
сагъыш этип башлайбыз – 
ол ийманы, ариу къылыкъ-
лары, адеплилиги бла мени 
диними кючлерикмиди, са-
бийлерибизни Аллахны жо-

лунда ёсдюрлюкмюдю?… 
Сайлагъан кезиуде ариу-

лукъну башчылыкъгъа сал-
май, жюрегинде ийманы 
болгъан, намыслы, ариу 
къылыкълы къызгъа эс бур. 
Ариулугъуна, субайлыгъына 
юйренчек боллукъса, алай 
аман къылыкълары уа кюн 
сайын жюрегинги къыйнап 
турлукъдула.

Мухаммад файгъамбар, 
Аллахны саламы анга бол-
сун, былай айтханды: «Къы-
зынгы динине, халине бю-
сюреген адам тилей келсе, 
анга эрге бер. Ансыз дуни-
яда къаугъа, сыйсызлыкъ 
жайыллыкъдыла».

Шёндю уа ата-анала жаш-
ны байлыгъына, ишлеген 
жерине къарайдыла. Бы-
лайда бир юлгю келтирирге 
сюеме. Белгили ислам алим 
Саид ибн Мусайибни къы-

зын халиф кесини жашына 
тилегенди. Тамбла ол да ха-
лиф боллукъду – дуния аны 
аякъ тюбюндеди, адамла 
барысы да аны къуллары-
дыла… Алай Саид ибн Му-
сайиб къызын анга берирге 
унамагъанды. 

Бу ишден сора аны сох-
таларындан бири дерслеге 
келмей тохтайды. Аны сыл-
тауун сурай барады алим. Ол 
а юй бийчем ауушханды, деп 
билдиреди. Саид ибн Мусай-
иб энтта юйдегили болургъа 
сюемисе, деп соргъанында 
уа: «Ыразы эдим. Алай къо-
лумда жугъум жокъду (махр 
берирге)»,-деп жууаплайды. 
Ол кезиуде шейх жашны 
ыразылыгъын алып, анга 
къызын берирге айтады. 
Сагъыш бир этигиз, халифни 
жашына угъай деген алим 
аны къолайсыз сохтасына 
бергенди. Нек? Аны ийма-
нын, Аллахуталагъа сюйме-
клигин билгени ючюн! 

- Юйюр чачылды. Бу бо-
лумда уа эр киши алгъынн-
гы юй бийчеси, сабийлери 
ючюн жууаплымыды?

- Талакъ - ауур оноуду. 
Ол эр киши юй бийчесини, 
сабийлерини андан ары жа-
шауларыны, къадарларыны 

юсюнден сагъыш этмегинин 
кёргюзтеди. Тиширыуну ата 
юйюне ашырып,  жашауун 
къураргъа кюрешедиле. 
Кёпге бармай, къызлагъа 
къарай, жангы сайлаула 
башлайды. Не къайгъы - 
бири кетсе, экинчиси, ючюн-
чюсю да келирле. Юйдегили 
къаллай бир сюйсенг да, 
аллай бир бол, деп алдана-
дыла жашла. 

Ата юйюне къайтхан жар-
лы тиширыу а кесини, сабий-
лени башларын кечиндири-
уню къайгъысына киреди. 
Ол тюз тюйюлдю, алай, 
жарсыугъа, жамауатда алай 
тохташып къалгъанды. 

 Жаланда андан ары бир-
ге жашаргъа онг болмаса, 
эки жанындан бирини эр-
кинликлери бузулса, са-
бийлеге, неда юй бийчеге 
зулмучулукъ сынатылса ай-
ырылыргъа боллукъду. Биз-
де уа къалайды – бир затда 
келишмеселе, юйлерине 
кетип тебирейдиле. 

Аллахутала Сыйлы Къу-
ранда былай айтады: «Ала-
ны арасында келишмеулюк 
тууарыгъына къоркъа эсе-
гиз, жашны, къызны жанын-
дан да келечиле жиберигиз. 
Экиси да жарашыргъа сюй-
генлерин айтсала, Аллах 
алагъа болушурукъду. Ол 
билимлиди, хапарлыды».

 Айырылса да, эр кишини 
тиширыугъа, сабийлерине 
жууаплылыгъы кетерил-
мейди. Аланы юй, билим, 
жашау этерге ахча бла жал-
чытыргъа борч къалады.  
Айтырыгъым, юйюр жашау 
бла байламлы сорууланы 
юсюнден тийишли билим 
алыргъа керекбиз. Ансыз 
айырылыугъа жарсыуладан 
эркин болуугъача къара-
рыкъбыз. 

- Бирде атасы, анасы 
къызны берирге унамаса-
ла, аны къачыргъан кези-
уле бардыла. Ол а дин бла 
тюзмюдю?

 - Алай этген жаш къызны 
юсюнден сагъыш этмейди. 
Аны эрге атасыны, анасыны 
ыразылыгъы болмай алады. 
Сора ол ата юйюне къалай 
кирликди, анга анда намыс 
берилликмиди?

Ата, ана унамай къызны 
зор бла къачырыргъа, некях 
жазаргъа жарамайды. Са-
бийлерине ала кечеле бла 
жукъламай къарагъандыла, 
кереклерин тапдыргъанды-
ла. Аланы анга эркинликле-
ри уллуду. Къызны берирге 
ыразы тюйюл эселе, аны 
бла хапар бошалады, аны 
зорларгъа керекмейди. 

Аллахутала бизни тюз 
жолгъа салып, ийманы-
бызны, сабырлыгъыбызны 
кючлесин. 

Уяла билиу, иймениу ий-
манны бир бутагъыды. Бу 
ышаны болгъан адамны 
къаллай саугъа сакълай-
ды? Аны юсюнден ууазын-
да Хасания элни иймамы 
Мисирланы Тимур хажи 
айтады:

- Аллахутала уялчакъды, 
сора ол халли адамланы 
да бек сюеди. Хар файгъ-
амбарны болгъанды ариу 
халлери, бетсиниулери. Ала 
адамланы кеслерини ахшы 
ишлеринде чакъыргъанды 
Аллахны жолуна. Мухаммад, 
Аллахны саламы анга бол-
сун, хар муслийманнга да 
ариу юлгюдю. Ол а жабыу 
артында букъгъан къыздан 
да уялчакъ болгъанды.

Файгъамбар, Аллахны са-
ламы анга болсун, айтханды: 
«Уялмакълыкъдан къуруда 
игилик келеди» (Бухари. Мус-
лим). Дагъыда бир хадис: 
«Уялмакълыкъ - иймандан 
келеди» (Бухари. Муслим). 
Адамда эм багъалы ышан 
– уяла билиудю. Аны ючюн 
анга къаты болургъа бор-

члуду муслийман. Бу сезим 
ислам динде бек магъана-
лыды. Тартынмагъан адам 
гюняхла этер, ушамагъан 
сёзле айтыр, бузукъчу иш-
леге къатышыр. Алай бла 
кесин эриши, аман жанын-
дан кёргюзтеди. 

 Файгъамбар айтханды: 
«Ийменигиз бизни Жарат-
хандан кереклисича. Уял-
макълыкъ башынгы, баш-
ха санларынгы да хатадан 
сакълайды. Дуниянгы алы-
шырыгъынгы эсингде тут-
дурады. Алай этген тийиш-
лисича бетсинеди» (Тирми-
зи). Ким бир Аллахха, сора 
Къыяма кюннге ийнана эсе, 
ахшылыкъланы юсюнден 
айтсын. Неда ауузун жабып 
турсун. Ойнап, лакъырда эте 
эсенг да, ахшыны айт. 

Уялчакъны Аллахутала 
жюрегин къыйнамаз. «Адам 
къолларын кётюрюп, Аллах-
дан тилек этсе, бизни Жарат-
хан къулуну излегенин къабыл 
этмезге ийменеди»,-дегенди 
Мухаммад (Абу Даут).  

«Ийманны 70-ден артыкъ 

бутагъы барды. Эм уллусу 
ийман шахадатды, гитчеси 
уа жолдан ётерге чырмау 
этген затны кетериудю. Уял-
макълыкъ да ийманны бир 
бутагъыды»,- деп юйретген-
ди Мухаммад файгъамбар.

Адам бир Аллахдан, сора 
жамауатдан, кесинден да 
тартына билирге керекдиле. 
Кеси аллынга къалгъанда, 
жан да кёрмеген кезиуде 
гюняхдан сакълансанг, кер-
ти да ийманлыса. «Уялмай 
эсенг, не сюйсенг да, аны 
эт»,-дегенди Мухаммад, Ал-
лахны саламы анга болсун 
(Бухари).

Бетсиниуню заманы, жери 
да барды. Хайырлы билими 
болгъан муслийман аны иги 
биледи. Тийишли болмагъан 
заманда, жерде ийменн-
генни ийманы къарыусузду. 
Кертини, тюзлюкню билирге 
тийишли жерде  уялыргъа 
керекмейди. Соргъанда, 
билгенде айып, гюнях жокъ-
ду, хар ишни, сёзню да кеси-
ни жери, заманы барды. 

Осман, Аллах анга ыразы 

болсун, асыры уялчакъдан, 
андан мёлекле окъуна тар-
тына эдиле. Ата, ана сабий-
лерин бетсиниуге юйретирге, 
кеслерини юлгюлеринде аны 
кёргюзтюрге борчлудула. Нё-
герге да аллай ышанлары 
болгъан адамланы алыгъыз. 
Ол Мухаммад файгъамбар-
ны хадисинде айтылады. 

Аллахутала, жамауат да 
сени сюерин излей эсенг, 
Къуранда айтылгъанны, 
файгъамбарны сюннетин 
толтур, ол кезиуде жетерсе 
бу муратынга, сыйынг да 
бийикде болур. Къыяма кюн 
Аллахны аллына барсанг, 
даражанг ёсер, сюйдюмлю, 
къууанчлы болурса, Жаннет 
бла саугъаланырса.

Сыйлы жамауат, уялмакъ-
лыкъны бир жанына этмей, 
юсюбюзде, ишибизде, сёзю-
бюзде да сакълайыкъ. Бир 
сёзню айтырны, ишни этерни 
аллында сагъыш этейик, 
терсни бла тюзню, гюняхны 
бла сууапны айыра билейик. 
Ол кезиуде Аллахутала бизге 
ыразы  болур. 

Къыяма кюнню, къабырны аза-
пларындан къорууланыр ючюн 
муслийман адам бу дунияда 
къаллай жумушла толтурургъа 
керекди? Жаханим отдан сакъ-
ланыуну амалларын да ангылат-
сагъыз эди.

Руслан, Огъары Жемтала эл. 
Жууапны «Ислам в Евразии» 

газетни баш редактору, Аль-Азхар 
ислам университетни бошагъан Ак-
кайланы Хасим хажи береди. 

- Бизге бу жашау нек берилгенди? 
Аны юсюнден  хар бирибиз кёп кере 
сагъыш этген болурбуз. Кесине му-
ратла сала, адам билимине, атасы, 
анасы юйретгенине, ич дуниясына 
таянады. Кесин бу дуниягъа, бай-
лыкъгъа алдатханнга бийик къуллукъ-
ла, ахча, ырысхы баш итиниую болуп 
къаладыла. Алай биз аны ючюнмю 
жаратылгъанбыз?

Бу къыйын соруулагъа жууапланы 
Сыйлы Къуран береди.  Ма, сёз ючюн, 
«Власть» сурада быллай аят барды: 
«Сизни сынар, ахшы ишлеригизни 
кёрюр ючюн ёлюмню, жашауну да 
ким жаратханды? Ол деменгилиди, 
кечиучюдю» (67:2). Аны къалай ангы-
ларгъа боллукъду: адам сынауладан 
ётер ючюн жаратылгъанды. 

Муслийманлы къаллай муратлагъа 
итинирге кереклиси уа бу аятда ан-
гылатылады: «Хар жан да ёлюмню 
сынарыкъды. Къыяма кюнде хар 
биригиз да саугъагъызны толусунлай 
аллыкъсыз. Жаханимни отундан узай-
тылып, Жаннетге кирлик жетишимли 
болур. Жерде жашау жаланда зауукъ-
лукъ бла сукъландырыуду» (3:185). Бу 
аятны магъанасы - адам бу дунияда 
кесин Жаханимни отундан къутха-
рып, Жаннетге кирирча жашаргъа 
керекди. Мухаммад файгъамбарны, 
Аллахны саламы анга болсун, хадиси 
да аны билдиреди: «Жаннетде къами-
чи тенгли окъуна жерчик бу дунияда 
хар неден да багъалыды» (Бухари. 
Муслим).

Алай бу саугъагъа къалай жетиш-
син муслийман? Белгили ислам алим 
шейх Ибн Таймия фатыуа чыгъарып, 
Жаханимден къутулуп, Жаннетге 
кирирге болушурукъ он затны белги-
легенди. Аладан биринчиси тобагъа 
къайтыуду. Ол гюняхлы иш этген 
адам аманлыгъын ангылап, аны 
ючюн жюрегинден сокъураныуду. 
Тобагъа къайтхан уллу Аллахдан сора 
болушлукъну бир жерде да излемей-
ди, анга къайтып, этген аманлыгъы 
ючюн жюрегинден сокъуранады. 
«Кеслерине заран салгъан къулла-
рыма айт: «Бизни Жаратханны жуму-
шакълыгъындан умут юзмегиз. Кер-
тиди, Аллах гюняхланы толусунлай 
кечеди. Ол – кечиучюдю, халалды» 
(39:53).

Истигъфар этигиз. Башхача айт-

ханда, гюняхла кечилирлерин тиле-
гиз. Тобагъа къайтыу бла истигъфар 
бир тюйюлдюле. Тобагъа къайтыу 
– адамны ич дуниясы, хали, кёлю бла 
байламлыды. Истигъфар а тил бла 
этиледи. Мухаммад файгъамбарны, 
Аллахны саламы анга болсун, хади-
синде аны юсюнден былай айтылады: 
«Сокъураныу – тобагъа къайтыуду». 

Башха жерде уа ол былай дегенди: 
«Аллах бла ант этеме. Мен кюннге 70 
кере бизни Жаратхандан кечгинлик 
тилейме (истигъфар) эмда анга ёкю-
нюу бла къайтама) (Муслим). Истигъ-
фар адамны гюняхладан тазалайды, 
тилек ачыкъ, таза жюрекден этилсе. 

Хасанат сакълайды муслийманны 
Жаханимден. Ол а муслийман Алла-
хутала ючюн этген ахшылыкъла, иги-
ликледиле. Сыйлы Къуранда былай 
айтылады: «Намазны кюн башланн-
ганда, бошалгъанда, кечени бир-бир 
сагъатларында да къыл. Кертиди, 
ахшылыкъла аманлыкъланы узайта-
дыла» (11:114).

Беш ууахты намаз, къошакъ намаз-
ла эм иги жумушладан бирлеридиле. 
Ала муслийманны Аллахуталагъа 
жууукъ этедиле, гюняхладан тазалай-
дыла. Былайда сёз гитче гюняхланы 
юсюнден барады. Анга шагъатлыкъ-
ны уа хадисде табабыз: «Беш ууахты 
намаз, жума намаз, Рамазан айда 
ораза тутуу аланы арасында этилген 
гюняхладан тазалайдыла, уллу гюнях-
ладан башхаладан» (Муслим).

Муслийманны дин къарындашы 
ючюн дууа тилеги. Сёзге, жаназы на-
маз. Хадисде быллай сёзле табабыз 
аны юсюнден: «Ёлген адам ючюн 
жюз муслийманнга жетген жамауат, 
аланы хар бири да, тилек этселе, ол 
къабыл кёрюлмей къаллыкъ тюйюл-
дю» (Муслим).

Сынаула. Жашау биз сюйгенча 
тынч, сыйдам тюйюлдю. Хар бирибиз 
да тюрлю-тюрлю  болумлагъа, къый-
ынлыкълагъа тюбейбиз: ауруйса, 
жууукъ адам бла айырылыргъа да тю-
шеди, сюйген адамынг ёледи, факъ-
ыралыкъгъа жолугъаса эм башхала. 
Ала ийманы болгъанны сынар ючюн 
бериледиле. Муслийман тёзюмлюлюк 
этип, ала барысы да Аллахдан келге-
нин ангыласа, ол заманда кечилир, 
саугъагъа тийишли болур. 

Сыйлы Къуранда айтылады: «Биз 
сизни къоркъуула, ачлыкъ, мюлкю-
гюзню, адамларыгъызны тас этиу 
бла сынарыкъбыз. Тёзюмлюлюклери 
болгъанланы, къыйынлыкъ жетгенде: 
«Кертиди, барыбыз да Аллахданбыз, 
къайтхан да анга этерикбиз»,- деген-
лени къууандыр» (2:155-156).

Къабырны азабы. Муслийманла 
артыкъда къоркъгъан, Аллахутала-
дан къутултурун излеген жумушла 
бардыла. Аладан бири - къабырны 
азабыды. Ала артыкъда къоркъуулу, 

къыйын жумушла эселе да, адамны 
гюняхладан тазалайдыла. Къабыр 
азабы Жаханимде сакълагъан къый-
ынлыкълагъа тенг тюйюлдю. Аллаху-
тала бирлеге тазаланыуну быллай жо-
лун сайлагъанды. Аллай муслийман 
Жаннетге Жаханимни отун сынамай 
тюшерикди. Аллахутала бизни бу 
эки къыйынлыкъдан да сакълап, бу 
дуниядан аны ыразылыгъын табып 
кетгенлени арасына кийирсин.

Къыяма кюнню сынауу. Бу кюнде 
адамланы уллу къыйынлыкъла сакъ-
лайдыла. Ол кюн тёзмезча къызыу 
боллукъду, адамланы ауузлары жабы-
шыллыкъдыла. Хар ким да жашауун 
къалай ётдюргенине, гюняхларыны 
ауурлугъуна кёре терлеген суугъа 
кёмюллюкдю. Адам атасын, анасын, 
сабийин да унутурукъду, кесини къа-
дары ючюн жарсыугъа кирликди. 

«Къулакъны сынсытхан таууш эши-
тилсе, муслийман къарындашын, 
анасын, атасын, юйдегисин, жаш-
ларын да унутурукъду. Хар адамны 
да кесини жарсыулары артыгъы бла 
боллукъдула»,- деп айтылады бу кюн-
ню юсюнден Сыйлы Китапда (33:37).

Дуниясын алышхан адам ючюн 
саула этген ахшылыкъла. Адам 
ауушхандан сора жууукълары анга 
атап этген ахшы ишле ючюн хайыр 
аллыгъы белгилиди: садакъа бер-
селе, ораза тутсала, хаж къылсала. 
Мухаммад файгъамбарны, Аллахны 
саламы анга болсун, хадисинде бы-
лай айтылады: «Ёлген адам ючюн 
ол ораза тутаргъа борчлу болгъан 
эсе, жууукъларындан бири тутсун». 
Алимле хар кюн да факъырагъа аш-
суу берирге боллугъун да айтадыла. 

Файгъамбарны жакълыгъын из-
леу. Мухаммад, Аллахны саламы анга 
болсун, былай билдиргенди: «Алла-
хутала манга сайлау этерге эркинлик 
бергенди: жамауатны жартысын Жан-
нетге ашырыргъа, неда жакъчылыкъ 
этерге. Мен экинчисин сайлагъанма».

Энтта башха хадис: «Мен Уллу Ал-
лахны атындан: «Энди уа ыразымыса, 
Мухаммад?» -деп соргъунчу жамауат-
ны жакъларыкъма. «Мени Аллахым! 
Энди ыразыма», -деген кезиуге дери». 
Мухаммад файгъамбар, Аллахны 
саламы анга болсун, бизни сакъла-
рыгъына ышаныулукъ жюреклеге 
ырахматлыкъ береди. 

 Аллахуталаны халаллыгъы, кечи-
ую. Къыяма кюн бир тюрлю сылтау-
суз бизни Жаратхан гюняхларыбызны 
кечериги муслийманлагъа артыкъда 
уллу саугъады. Аллахуталаны халал-
лыгъы, ахшылыгъы уллуду, аны ючюн 
умут юзерге, тюнгюлюрге жарамай-
ды. Сыйлы Къуранда былай айтыла-
ды: «Аллахуталаны халаллыгъындан 
ким умут юзеди, ажашханладан 
сора?» (15:56).

Анас ибн Малик, Аллах анга ыразы 
болсун, билдиргенди: «Мухаммад 
файгъамбар, Аллахны саламы анга 
болсун, былай айтханды: «Бизни Жа-
ратханны оноууна ыразы болмагъан, 
анга къажау тургъан, алай аны бла 
бирге уа къадаргъа ийнаннган, кесине 
Аллахуталадан башханы излесин».

Энтта бир хадисде уа былай айты-
лады: «Кертиди, саугъаны багъасы 
сынауланы, къыйынлыкъланы ёлчеми 
тенгли бирди. Аллах къайсы болса да 
бир халкъны сюйсе, анга къыйынлыкъ-
ла сынатады. Анга ыразылыгъын айт-
ханнга Аллахутала да ыразылыкъда 
тюбер. Алай ачыуланнган, чамланнган 
а къыйынлыкъла табар» (ат-Тирмизи, 
ибн Маджа).

Абу Саадат ангылатханыча, бу ха-
дисге «ачыуланыу» (ас-сахат) ыразы 
болмау деген магъанада айтылады.    
Аллахуталаны оноууна, буйругъуна 
чамланнган,  сабырлыкъ этмеген   биз-
ни Жаратхандан ачыуланыу табар. Ол 
а къаллай уллу азапды!

Къуранда быллай аят барды: «Алай 
Аллахутала кёрюп болмагъан затны 
ызындан баргъанлары, ол ыразы 
болгъаннга, сюйгеннге бюсюреме-
генлери, къажау тургъанлары  ючюн 
болгъанды. Ол себепден аланы битеу 
жумушлары да магъанасыздыла, фай-
дасыздыла» (47:28).

Бу аятда бизни Жаратханны буйругъ-
уна, оноууна ыразылыгъын айтмагъан, 
андан тарыкъгъан бек уллу гюнях-

ладан бири болгъанын  билдиреди. 
Алимлени асламы бу аят Аллахута-
ладан келген къадаргъа, аны оноууна 
бойсунуу, бой салыу муслийманнга 
борч болгъанын  (уаджип) айтадыла.

Мухаммад файгъамбар, Аллахны 
саламы анга болсун, хадислеринде 
къадаргъа ыразы болууну, андан на-
сып табыуну амалларын белгилегенди: 
«Сизден эниш болгъанлагъа къарагъ-
ыз, сизден бийикде тургъанлагъа тенг 
болмагъыз. Ол а Аллахутала сизге 
берген ахшылыкъланы, игиликлени 
багъаларын чыгъарыргъа юйретирик-
ди» (аль-Бухари, Муслим).

«Ислам в Евразии» газетден.

«Сизни арагъызда эм ахшыла – юй 
бийчелерине иги болгъанла, аланы хурметлерин кёргенле» 
Аллахутала адамланы бир бирлери бла байлагъ-

анды: жууукълукъ, къарышдашлыкъ, нёгерлик бла. 
Аллай байламлыкъладан бири уа некяхды. Жарсы-
угъа, юйюрле барысы да ёлюм айыргъынчыгъа дери  
сакъланмайдыла, къысха заманны ичинде чачылып 
къалгъанла да аз тюйюлдюле.  

Ислам дин юйюрню чачылыууна къалай къарайды? 
Аны юсюнден  Герпегежни иймамы Бёзюланы Хаким 
бла ушакъ бардыргъанбыз.

БЕТНИ ХАДИСИ

Ачыуланнган, чамланнган –
гюняхладан бириди

СОРУУ-ЖУУАП

«Бизни Жаратханны 
жумушакълыгъындан умут юзмегиз…»

СИЗ БИЛЕМИСИЗ?

Алдау бла келген байлыкъ насып келтирмез

УУАЗ



Айны 
кюнлери

Эрттен 
намаз

Кюнню 
чыкъгъан 
заманы

Тюш 
намаз

Э к и н д и 
намаз

Ашхам 
намаз

Жассы 
намаз

1 Ыйых кюн 03:19 04:57 12:22 16:18 19:28 21:18 

2 Баш кюн 03:21 04:58 12:22 16:18 19:26 21:16 

3 Геуюрге кюн 03:22 04:59 12:22 16:18 19:25 21:14 

4 Бараз кюн 03:24 05:01 12:22 16:17 19:24 21:12 

5 Орта кюн 03:25 05:02 12:22 16:17 19:23 21:10 

6 Байрым кюн 03:27 05:03 12:22 16:16 19:21 21:09 

7 Шабат кюн 03:28 05:04 12:22 16:15 19:20 21:07 

8 Ыйых кюн 03:30 05:05 12:22 16:15 19:19 21:05 

9 Баш кюн 03:32 05:06 12:21 16:14 19:17 21:03 

10 Геуюрге кюн 03:33 05:07 12:21 16:14 19:16 21:01 

11 Бараз кюн   03:35 05:08 12:21 16:13 19:14 20:59 

12 Орта кюн 03:36 05:09 12:21 16:12 19:13 20:57 

13 Байрым кюн 03:38 05:10 12:21 16:12 19:12 20:55 

14 Шабат кюн 03:39 05:11 12:21 16:11 19:10 20:53 

15 Ыйых кюн 03:41 05:13 12:20 16:10 19:09 20:51 

16 Баш кюн 03:42 05:14 12:20 16:09 19:07 20:49 

17 Геуюрге кюн 03:44 05:15 12:20 16:09 19:06 20:47 

18 Бараз кюн  03:45 05:16 12:20 16:08 19:04 20:45 

19 Орта кюн 03:47 05:17 12:20 16:07 19:02 20:43 

20 Байрым кюн 03:48 05:18 12:19 16:06 19:01 20:41 

21 Шабат кюн 03:49 05:19 12:19 16:05 18:59 20:39 

22 Ыйых кюн 03:49 05:19 12:19 16:05 18:57 20:37 

23 Баш кюн 03:51 05:21 12:19 16:04 18:56 20:36 

24 Геуюрге кюн 03:53 05:23 12:18 16:03 18:54 20:34 

25 Бараз кюн  03:54 05:24 12:18 16:02 18:53 20:33 

26 Орта кюн 03:55 05:25 12:18 16:01 18:51 20:31 

27 Байрым кюн 03:56 05:26 12:17 16:00 18:49 20:29 

28 Шабат кюн 03:57 05:27 12:17 15:59 18:48 20:28 

29 Ыйых кюн 03:58 05:28 12:17 15:58 18:46 20:26 

30 Баш кюн 03:59 05:29 12:17 15:57 18:44 20:24 

31 Геуюрге кюн 04:00 05:30 12:16 15:56 18:42 20:22 

2021 жылда августда беш ууахты намаз къылыуну заманы

КъМР-ни Муслийманларыны дин управлениясы.

Интернет-версия: gazeta.zamankbr.ruЗ А М А Н4
Тхэквондо

Краснодар крайны Анапа районуну Сукко по-
сёлкасында Россейни жаш тёлюсюню 5-чи жай 
спартакиадасыны ахыр кезиуюнде ауур атлетикадан 
эришиуле ётгендиле. Алагъа къыралны 40 регионун-
дан 23 жыллары толмагъан 240 чакълы бир спортчу 
къатышханды. Аланы арасында Элбрус райондан 
атлетле да болгъандыла.

Алайды да, спортну усталары Аслан Каскулов бла 
Балаланы Хас-Магомет, бийик усталыкъларын энтта 
да бир кере кёргюзтюп, алтын майдалла алгъандыла. 

Ауурлукълары 73 килограммгъа дери болгъанланы 
араларында эришген Каскулов  эки кезиуде битеу 
да 295 килограммны кётюргенди (сермеп -135 кг., 
тюртюп -160 кг.).  Бала улу уа тёрели ауурлугъу – 109 

килограмм бла, баргъанды штанганы аллына. Битеу 
да ол 366 килограммны кётюргенди (170+196).

Аслан Каскулов бла Балаланы Хас-Магомет Россей-
ни жаш тёлю жыйымдыкъ командасында биринчи-
леге саналадыла. Спартакиада алагъа жылны баш 
эришиулерини – 23 жыллары толмагъан атлетлени 
арасында Европаны биринчилигини – аллында жа-
рауладан бири болгъанды. Аланы юч хазырланыу 
сборла сакълайдыла. Биринчилик кеси уа октябрьде 
Финляндияда ётерикди.

Атлет жашларыбызны тренерле Муаед Шаов бла 
Жаппуланы Магомет юйретедиле.

ТЕМИРЛАНЫ Анатолий.
СУРАТДА: Аслан Каскулов насийхатчысы Муаед 

Шаов бла; баш тапкада Балаланы 
Хас-Магомет.   

Ханты-Мансийск шахарда тхэквондону олим-
пиада тюрлюсюнден Россейни биринчилиги бар-
дырылгъанды, анда хорлагъанлагъа Европалы 
эришиуге къатышыргъа онг берилгенди.

Биринчиликде Къабарты-Малкъарны жыйым-
дыкъ командасыны  санында 13 адам сермешген-
диле. Тёрт кюнню ичинде ала алты майдал къыт-
хандыла. Биринчи жерлеге Байтуугъанланы Тимур 

(73 кг.) бла Идар Багов (51 кг.) чыкъгъандыла. Вла-
дислав Монастырский (78 кг.), Милана Бекулова 
(42 кг.) экинчиле болгъандыла. Ахметланы Дамир 
(51 кг.) бла Ислам Шокуев (51 кг.) «доммакъланы» 
алгъандыла. Спортчуланы тренерле Ахметланы 
Амир бла Ризуан Бжеников юйретедиле.

ХАБИБУЛЛАХЛАНЫ Зульфия. 

Европаны биринчилигине 
къатышырыкъдыла

АУУР АТЛЕТИКА

Жаш тёлю спартакиададан – 
«алтынла» бла

Тау тийрелени   тюрлюлюклерине 
эм ариулукъларына хар заманда да 

къарап барлыгъынг келеди. Чылмасны 
юсюнден айтханда,  аны чегет жанын уллу 
агъач алып турады. Аны этегинде терекле 

ёсмеген ачыкъ жер барды, онг жаны уллу 
къулакъ бла бошалады. Къулакъны ичи бла 
Чылмас суу  таууш этип келеди. Бу талада  
кёп заманны ичинде  бичен чалып тургъан-
дыла. Тийрени асыры иги билгенден болур, 
анда не аз да тюрлениуле кёзге илинип 

къаладыла. Ма бу жол да кюз артында  ол 
талада  батанланы жел чачханнга  ушай 
эди. Башха кюн иги эслеп къарагъанда, ол 
бетде тизгин-тизгин болуп, нарат терекчи-
кле сюелип турадыла. Артда, хар алайдан 
ётген сайын, терекчиклени бирча айныгъ-
анларына къууана, алагъа бютюнда  эс 
буруп турама.   Бир талай заман ётгенден 
сора, къатларына барып къарагъанда, ала 
иги да ёсюп тура эдиле.  Была болгъан 
жерде ырхы келмегенди, жер кёчмеген-
ди. Уллу жел аланы  тамырлары бла алып 
кетмегенди. Къышда уа курт юзюлюп, 
аланы жаргъа къуймагъанды. Аны себепли 
бири да къурумагъанды. Къыркъ беш жыл 
мындан алгъа  Элбрус  лесничествону агъ-
ашчылары, терекчикле иги ёсерча аланы 
тап битимли жерде орнатхандыла. Сау 
болсунла. Бусагъатда, ала уллу терекле 
болуп, агъачха тынгылы къошулгъандыла. 

Нарат терекле табийгъатны чырмау-
ларына  бек чыдамлыдыла. Ала тюз 

жерледе къыйын эм кёп заманны жер-
синедиле  неда ёсмей къаладыла. Уллу 
жер  да алмайдыла, тауладача бийик эм 
базыкъ тюйюлдюле. Таулада жаратылгъан  
а  тюз жерледе ёсмейди. Наратны кючлю 
тамырлары, къая жарылгъанлада син-
гип, терекни анда къаты тутады. Аны бла  
ала  тиклени зылдысын бегитирге себеп 
этедиле эм жер оюлмазча сакълайдыла. 
Наратла топуракъ неда зылды излемей-
диле, ташлы жерледе окъуна ёседиле. 
Алагъа сууукъ да тыйгъыч тюйюлдю, ала 
бек бийикде, чыранланы этеклерине дери 
жетедиле. 

Дагъыда, уллу наратны жанында юч-тёрт 
жаш терек ёседи. Тау тийреледе къайын 
терекле да бардыла. Ала наратла болгъан 
жерлеге къар курт ётгенден сора жангы-
дан чыкъгъан затладыла. Хар заманда да 
табийгъатны палахларына хорлатмай  деу 
наратла  бийикден бийикге чыгъып бара-
дыла. Тамырларындан башлап башына 
жетгинчи, бир бутагъы болмай, тюппе-тюз 
сюеледиле. Аланы  тёппелери кёкге же-
теди дегенча бийикдиле, деменгилидиле, 
ариудула, кючлюдюле эм тазадыла. Нарат 
агъачны хауасы экинчи солууунгу ачады, 
къарыу береди, ёхтемлендиреди. Аладыла 
жай да, къыш да юслерин тюрлендирмей, 
таймай бирча тургъан, таулагъа берекет 
берген терекле. 

Къаракъай агъачны кесини энчи жаша-
уу барды. Агъачны къыйырында жаз 

тауукъла тюлкюню кёрюп, асыры семизден  
кеслерин жерден айыралмай, бир кесек 
чабып, кючден   учуп ёрге чыгъып,  къычы-

рыкълары мындан ары барып, нарат терек-
ге къонадыла. Тюлкю, ала болгъан жерде 
айлана келип, къалын тюртюню ичинде 
думп болады. Къалын кырдыкны ичинде, 
къуру ючгюл къулакъларындан сора жугъу 
кёрюнмей, жаз киштик жукълайды. Айыу  
балалары бла бирге наныкъла бла жуба-
на айланады. Уллу мюйюзлю жугъутур, 
къаяны башында сюелип, къайры эсе да 
къарайды. Къалгъан кийикле, тау черекни 
ариу сууунда суусапларын къандырып, бир 
ташдан  башхасына  секирип, ёрге чыгъып 
барадыла. Кенг гатлешледе - антау гебен-
ле. Ёмюрлюк чыранла кюндюз кюмюшча 
жылтырайдыла. Узакъда суу секиртмеле 
къызны эшмесине ушайдыла. Тау кёл 
чарсда тенгизни жагъасыча кёрюнеди. 
Тау къушла, къанатларын кенгнге жайып, 
бир таудан башха таугъа ауа, тийрени 
къоруулайдыла. Быллай шагъатлагъа кёре, 
наратла тауланы керти тереклеридиле деп 
оюмгъа келирге боллукъду. 

Ингирде тау артындан толу ай чыкъды. 
Тюз ол сагъатда тийре, кюндюзча,  жа-

рыкъ болду. Тёгерекни шошлукъ бла ыра-
хатлыкъ алды. Бахсан бла Чылмас черекле 
эм чучхурла кеслерини бешик жырлары 
бла битеу табийгъатны жукълатхандыла. 
Эрттенликде наратла, кюн тийгеннге къу-
уанып, биягъыча, бир бирлери бла ушакъ 
бардырадыла. 

БЕККИЛАНЫ   Омар.

КЪОНАКЪЛАНЫ Хасан

 Табийгъатыбыз

МВД-ны Терк районда бёлюмюне Дейское элде 
жашагъан эллижыллыкъ тиширыу сёлешгенди. Ол 
айтханнга кёре, быйыл февральны ал кюнлеринде 
ол Интернетде стол бла диван сатылгъан билдириу 
кёргенди. Аланы иеси бла келишип, анга 24 минг 
сом кёчюргенди. Ол адам а аны талай айны ичинде 
тюрлю-тюрлю сылтаула къурап, сатып алгъан хара-
кетин жибермей тургъанды. Артда уа ахчасын артха 
къайтарыргъа сёз бергенди. Алай аны да этмегенди. 
Алданнганын ангылагъандан сора алыучу правону 
къоруулаучу органлагъа баргъанды.

Оператив-розыск ишни кезиуюнде полициячыла 

ишеклик туудургъан инсанны тапхандыла. Ол а 
Лескен райондан 35-жыллыкъ тиширыу болуп чыкъ-
гъанды.

Бу адам терслигине женгдиргенди. Следствие 
баргъан кезиуде алгъын энтта да аллай эки иш этгени 
ачыкъланнганды. Саулай айтханда, ол 42 минг сом 
къоллу болгъанды.

Бу тиширыугъа Россей Федерацияны Уголовный 
кодексини 159-чу статьясыны экинчи кесегине (хый-
лачылыкъ) тийишлиликде уголовный иш ачхандыла.

УЛБАШЛАНЫ Мурат 
хазырлагъанды.

2004 жылда туугъан акъыл-
балыкъ болмагъан къыз быйыл 
майда ахча къоллу болургъа умут 
этгенди. Ол мурат бла Интернетде 
наркотикле асыралгъан жашырын 
жерни суратын бла адресин бил-
генди. Алайгъа келип, жашырын 
жерден наркотиклери бла чул-
гъамны алгъанды -  ууну ауурлугъу  
7 граммгъа жетеди. Асырауну ол 
танышларына бергенди, бир ке-
сегин а кеси да ичгенди. Школда 
дерсни кезиуюнде уа ол наркоти-
кледен эсиргени ачыкъланнганды. 
Алайгъа келген право низамны 
сакълаучула ишни болумун сурап, 
битеу шартланы тохташдыргъан-
дыла. 

РФ-ни  Следствие комитетини 
КъМР-де следствие  управлени-
ясыны къуллукъчулары Россейни 
УК-сыны 228.1-чи статьясыны 
4-чю кесегини «г» пунктуна кёре 
терслеу материалла ачхандыла. 
Башхача айтханда, къауум адам 
бирге келишип,  информация 
технологияланы хайырланып, 
наркотиклени законсуз сатханла-
ры ючюн.  Уголовный иш сюдню 
къараууна берилгенди.

ТИКАЛАНЫ Фатима 
хазырлагъанды.

Республиканы Спорт ми-
нистерствосу билдиргенине 
кёре, 1 августда Румынияны  
Бухарест шахарында жыйырма 
бир жыллары толмагъанланы 
арасында дзюдодан Европаны 
Кубогу ётгенди. Анда 90 кило-
грамм  ауурлукъ къауумунда 
Къабарты-Малкъардан бизни 
спортчу жашыбыз Гайыланы 

Омар экинчи жерни алгъанды. 
Ол аллай жетишим  болдур-
гъан кюн анга онсегиз жыл 
толгъанды. 

Жаш тренер Дмитрий Ива-
новда жарау этеди. Биз бу же-
тишимлери бла Омарны  бла 
аны тренерин  алгъышлайбыз.

ДОДУЛАНЫ Мадина.

ДЗЮДО

Омарны кезиулю 
жетишими

Адам эм закон

ГИБДД-ны Элбрус районда бёлюмюню жол-
патруль службасыны келечилери дежурство бар-
дыргъан кезиуде Тырныауузда жашагъан биреуню 
машинасын тыйгъандыла. Ол адамны тили ай-
ланмагъанына, кеси да абын-сюрюн этгенине по-
лициячыла олсагъат эс бургъандыла. Водительни 
къолунда машинасына документлери да жокъ эди. 
Алай бла аны артха олтурургъа къоймай, медицина 
къарауну ётерге жибергендиле, деп билдиргендиле 
МВД-ны Къабарты-Малкъар Республикада пресс-
службасындан.

Информациялы базалада излегенде, жоллада 
жюрюуде жорукълагъа бузукълукъ этгени ючюн, 
былтыр бу адамгъа сегиз айны ичинде машинаны 
жюрютюрге чек салыннганы ачыкъланнганды. Андан 
сора да, ол 100 сагъатны борчлу халда ишлерге керек 
эди. Аллай оноуну Черек районну сюдю этгенди. 

Бу шартха кёре, МВД-ны Элбрус районда бёлю-
мюню келечилери Россей Федерацияны Уголовный 
кодексини 264.1 статьясына тийишлиликде уголовный 
иш ачхандыла. Шёндю ол сюдге жиберилгенди.

Следствие комитет

Танышларына да юлешгенди, 
кеси да тартханды

Къабарты-Малкъар Респу-
бликаны Парламентини де-
путатлары эмда аны аппара-
тында ишлегенле КъМР-ни 
Парламентини Урунуу, социал 
политика эмда саулукъ сакълау 
жаны бла комитетини таматасы 
КАЖАРОВ Хусейн Хамидо-
вичге аны юй бийчеси КА-
ЖАРОВА Амина Абисаловна 
замансыз ёлгенине уллу бушуу 
этгенлерин билдиредиле эмда 
къайгъы сёз бередиле. 

«Заман» газетде корреспондент вакансияла бардыла. Филология жаны бла бийик билими эм журналисти-
ка ишге фахмулулугъу болгъан жаш адамла редакциягъа 42 63 01 телефон номерге сёлеширге боллукъдула.

Билдириу


